
  (पृ. ३)


  नवम्बर २०१६ -दादावाणी- हिन्दी


  विवेक और विनय,व्यवहार में


  संपादकीय


  साधक के नज़रिये से आम तौर पर विवेक का मतलब है ‘मेरे आत्मा के लिए क्या हितकारी और क्या अहितकारी है,’ उस दृष्टिकोण से यथार्थता से तय करना। विवेक अर्थात् सार और असार दोनों को अलग करना, उसे विवेक कहा जाता है।


  हाल में परिवारों की सुलगते प्रश्न की जड़ है, विवेक और विनय का अभाव। ज़्यादातर हम अपने वाणी और वर्तन में विवेक और विनय का अनुभव कर सकते हैं। उससे यह समझ में आ जाता है कि हमारे परिवार के संस्कार कैसे हैं और हमारे अंदर कितना सत्व है। एक व्यवहारिक सत्य यह है कि घर के सदस्यों के बीच विवेक और विनय ही हमारे घर की शोभा है।


  लोग यह भूल ही गए हैं कि मनुष्य जीवन का हेतु क्या है? मनुष्य जीवन का सार क्या है, उसका भान भूलकर भटक रहे हैं। जहाँ-तहाँ, घर में और बाहर मतभेद, मेरा-तेरा, आग्रह और उसी में मनुष्य अपने आप को बुद्धिमान समझता है लेकिन दादाश्री कहते हैं कि वास्तव में, ‘बुद्धिमान तो उसे कहते हैं कि जो घर में और बाहर हर जगह सेफसाइड खोज ले। विवेकपूर्वक सभी का सुख बढ़े वह ढूँढ निकाले।’ वहाँ से धर्म की शुरुआत होती है। अध्यात्म एक ऐसी रोड (सड़क) है कि जिस रोड पर आने के बाद अन्य कोई आधि-भौतिक रोड दिखाई ही नहीं देती। अध्यात्म की शुरुआत वहीं से होती है जब अन्य सब दिखाई देना बंद हो जाए। व्यवहार में हित व अहित का विवेक आ जाना, वही अध्यात्म की शुरुआत है।


  परम पूज्य दादाश्री दैनिक व्यवहार में विवेक की समझ बहुत ही सादे-सरल उदाहरण जैसे कि माँ-बाप बच्चों का व्यवहार, व्यापार, कोर्ट, सत्संग वगैरह व आत्मा के लिए विवेक के बारे में समझाते हुए कहते हैं कि, ‘जहाँ विवेक नहीं है वहाँ व्यक्ति मतभेद और मिथ्यादर्शन में फँस जाता है।’ ‘जो संसार को विस्मृत करवाए, उस जगह पर बैठे रहना चाहिए और जो संसार की उलझनों में फँसाए, वहाँ से चले जाना चाहिए,’ ऐसा विवेक जिसकी समझ में आ जाए उसका काम हो जाएगा।


  प्रस्तुत अंक में दादाश्री ने विवेक से सद्विवेक, विनय और परम विनय की हल्की भेदरेखा को स्पष्ट किया है, लेकिन यहाँ व्यवहार में खास तौर पर विवेक पर भार दिया गया है। क्योंकि सर्व प्रथम विवेक जागृत होना चाहिए फिर सद्विवेक, धीरे-धीरे विनय जागता है और बाद में परम विनय जागता है। परमार्थ मार्ग की शुरुआत में विवेक का स्थान है, जब तक विवेक उदय में नहीं आए, वास्तव में तब तक साधक ने मोक्षमार्ग पर चलने की शुरुआत ही नहीं की है। प्राथमिक भूमिका में रहे मुमुक्षु, विवेक की समझ को विकसित करके विवेकपूर्ण दिनचर्या रखें, वही अंतर अभ्यर्थना।


  ~ जय सच्चिदानंद


  (पृ.४)


  एकावतारी मोक्ष का पुरुषार्थ


  पाठकों से...


  ‘दादावाणी’ सामायिक में मुद्रित पाठ्य सामग्री मूलत: गुजराती ‘दादावाणी’ का हिन्दी रूपांतर है। कोष्ठक में दिए गए शब्द या तो अंग्रेज़ी शब्द का अर्थ हैं अथवा शब्द का तात्पर्य स्पष्ट करने हेतु वृद्धित किए गए वाक्यांश है। यहाँ पर ‘आत्मा’ शब्द को गुजराती और संस्कृत की तरह पुल्लिंग में प्रयोग किया गया है। जहाँ पर भी ‘चंदूभाई’ नाम का प्रयोग हुआ है, वहाँ पर पाठक खुद को समझें। ‘दादावाणी’ के इस अंक में अगर आप कोई बात न समझ पाएँ तो प्रत्यक्ष सत्संग में पधारकर समाधान प्राप्त करें। अनुवाद में कोई कमी नज़र आए तो हमें सूचित करने की कृपा करें, ताकि भविष्य में सुधार किया जा सकें । ऐसी क्षतियों के लिए हम आपके क्षमाप्रार्थी है।


  मोक्षमार्ग खुला ही है


  प्रश्नकर्ता : शास्त्र में बताते हैं कि (इस भूमि से) मोक्षमार्ग बंद है।


  दादाश्री : कुछ अवधि तक मोक्षमार्ग बंद है, उसका अर्थ यह नहीं है कि एकावतारी नहीं हुआ जा सकता। यहाँ भरतक्षेत्र में एकावतारीपन हो सकता है। यहाँ से मोक्षमार्ग बंद हो गया है लेकिन पूरा रास्ता बंद नहीं हुआ है।भगवान ने कहा कि अब यह पूरा काल अवसर्पिणी, दुषमकाल आ रहा है। इसलिए जो लाख रुपए का चेक था, वह पूरा चेक नहीं दिया जाता। सिर्फ 99,999 और 99 पैसे दिए जाते हैं। बस इतना ही कम हुआ है, ज़्यादा नहीं, पर लोगों ने ऐसा समझ लिया कि पूरा बंद हो गया। नहीं, सिर्फ एक पैसा ही कम हुआ है।


  प्रश्नकर्ता : महावीर स्वामी ने लिखा है कि मोक्ष के द्वार बंद हो गए हैं, तो मोक्ष कहाँ से मिलेगा?


  दादाश्री : ‘मोक्ष के द्वार बंद हो गए हैं,’ हमें इस बात का भावार्थ समझना चाहिए। भगवान ने क्या कहा है कि, ‘चौथे आरे में यहाँ से डायरेक्ट मोक्ष होता था।’ यहाँ से सीधा मोक्ष में चला जाता था। इस पाँचवे आरे में एकावतारी होता है। सिर्फ एक जन्म बाकी रहता है। क्या वह मोक्ष नहीं कहलाएगा? इन सभी का हो गया है (महात्माओं का)! मैंने कहा है कि, ‘चिंता हो तो मुझ पर दावा करना।’ वह भी 100-200 को नहीं, (1978 तक) 5,000 लोगों को ज्ञान दिया है। और अभी तो मुझे पूरी दुनिया को सीधा करना है।


  मोक्षमार्ग ‘क्रमिक-अक्रम’


  मोक्षप्राप्ति के दो मार्ग हैं: प्रथम ‘क्रमिक मार्ग’। उसमें क्रमपूर्वक त्याग करते-करते आगे बढऩा है, सीढ़ी दर सीढ़ी ऊपर चढऩा है। दूसरा है ‘अक्रम मार्ग’ ‘जो आज यहाँ ‘हम में’ प्रकट हुआ है। ‘यह’ 10 लाख सालों में प्रकट होता है, जोवर्ल्ड(दुनिया) का आश्चर्य है! लिफ्ट में बैठकर मोक्ष में जा सकते हैं। इसमें ग्रहण या त्याग कुछ भी नहीं है। यह बिना मेहनत का मोक्षमार्ग है, लिफ्ट मार्ग है। जो महापुण्यशाली हों, उनके लिए ‘यह’ मार्ग है। वहाँ पर तो ज्ञानी मुहर लगाएँ और मोक्ष हो जाता है। ‘यह’ तो नक़द मार्ग है, उधार कुछ भी नहीं रखते। नक़द होना चाहिए। ‘यह’ वैसा ही नक़द मार्ग प्रकट हुआ है। दिस इज़ द ऑन्ली केश बैंक इन द वर्ल्ड। (इस दुनिया में सिर्फ यही एक नक़द बैंक है।)


  क्षायक समकित अक्रम विज्ञान से


  प्रश्नकर्ता : इस काल में क्षायक सम्यकत्व प्राप्त हो सकता है क्या? मैंने ऐसा पढ़ा है कि पूर्वजन्म से क्षायक समकित लेकर आया हुआ जीव वर्तमान काल में भरतक्षेत्र में जन्म ले सकता है, लेकिन अभी यहाँ पर नया क्षायक सम्यकत्व प्राप्त नहीं हो सकता!


  (पृ.५)


  दादाश्री : वह ठीक है। शास्त्रकारों ने जो कहा है, उसमें कुछ गलत नहीं है। वह क्रमिक मार्ग के लिए कहा है। लेकिन यह अक्रम विज्ञान है। यह अक्रम विज्ञान क्या है? अपवाद है यह। शास्त्रों में अपवाद नहीं होते। शास्त्र नियम के अधीन हैं जबकि यह अपवाद मार्ग है, अत: शास्त्र से बाहर है। मोक्षमार्ग का, ज्ञान वही है। लेकिन अपवाद है, इसलिए अक्रम विज्ञान है।


  और यहाँ क्षायक समकित का अनुभव होता है। क्षायक समकित अर्थात् केवलदर्शन, क्षयोपक्षम दर्शन नहीं बल्कि केवलदर्शन।


  वास्तव में यह क्षायक सम्यकत्व नहीं है, यह तो केवलज्ञान है लेकिन केवल पचता नहीं है, इस काल की वजह से! अगर पच जाए तो मोक्ष हो जाए! यह क्षायक सम्यकत्व, केवलज्ञान कहलाता है। यह तो अक्रम विज्ञान है। क्रमिक की वह बात सही है, गलत नहीं है कि (इस काल में) क्षायक सम्यकत्व नहीं है। उसमें (क्षायक सम्यकत्व में) समकित होने के बाद 15 जन्मों में मोक्ष हो जाता है। (तो) एकावतारी कैसे बन सकता है? यह अक्रम विज्ञान प्राप्त हो जाए तो यह एकावतारी पद है।


  समकित हो जाने पर परिणाम क्या?


  प्रश्नकर्ता : समकित हो जाने के बाद क्या मनुष्यगति बंद हो जाती है?


  दादाश्री : हाँ। क्रमिक मार्ग (मनुष्यगति) आती है, लेकिन ऐसा है कि अक्रम मार्ग की वजह से इस काल में नहीं आ सकती। इस काल का समकित अलग प्रकार का है।


  प्रश्नकर्ता : क्या हर काल के समकित में अंतर होता है?


  दादाश्री : जिसे (क्रमिक मार्ग में) उपशम समकित हो जाए उसे दोबारा मनुष्य जन्म मिलता है। लेकिन (अक्रममार्ग में) यह क्षायक समकित है इसलिए फिर से मनुष्य जन्म नहीं मिलता।


  समकित हो जाने के बाद तिर्यंच और नर्कगति बंद हो जाती हैं, और लगभग मनुष्यगति भी बंद हो जाती है। और यह अक्रम मार्ग वाला समकित तो मोक्षफल देता है, एकावतारी ही है यह।


  ‘अक्रम मार्ग’ में ‘ज्ञानीपुरुष’ क्षायक समकित का तंत डाल देते हैं, इसलिए उन कषायों का तंत नहीं रहता। ‘यह’ (समकित का) तंत हो तो वह (कषायों का) नहीं रहता और वह तंत हो तो ‘यह’ नहीं रहता!


  दु:ख का अभाव वह ‘पहला’ मोक्ष



  यहाँ पर महात्माओं को केवलदर्शन प्राप्त हुआ है। उसमें कौन-कौन से अनुभव बरतते हैं? क्रोध-मान-माया-लोभ नहीं होते। जो क्रोध-मान-माया-लोभ हैं, क्षायक समकित हो जाने के बाद वे बीज के रूप में नहीं रहते। जीवंत रूप में नहीं रहते। वे निर्जिव भाव में हैं और जिन्हें संपूर्ण अजीव भाव में है, ऐसा कहा जाता है, जो-जो पुद्दगल (जो पूरन और गलन होता है) (परमाणु) बन चुके हैं, वे उतने ही अपनी जगह पर रहते हैं। उससे क्रोध-मान-माया-लोभ व चिंता नहीं होते। संसार में रहने के बावजूद भी चिंता नहीं होती।


  अगर एक दिन भी चिंता रहितबीते तो लोग अपने आप को कितना धन्य मानते हैं! आपको भी शांति लगती है न?


  प्रश्नकर्ता : हाँ। बिल्कुल शांति।


  दादाश्री : शांति! कोई तकलीफ नहीं। सिद्ध भगवंत का (निराकुलता) नामक एक गुण उनमें प्रकट हो जाता है।


  यहाँ पर कोई दु:ख ही न रहे उसे पहला मोक्ष कहते हैं। संसारी दु:खों का अभाव, वह पहला

  मोक्ष है। बाद में स्वभाविक सुख का सद्भाव आता है, वह दूसरा मोक्ष।


  दु:ख का अभाव यानी अभी अगर कोई गालियाँ दे, तो भी दु:ख न हो, कोई मारे तो भी दु:ख न हो, दाल ज़्यादा खारी, कढ़ी ज़्यादा खारी हो तो भी दु:ख न हो।


  प्रश्नकर्ता : वह पहला मोक्ष!


  दादाश्री : वह पहला मोक्ष, संसारी दु:ख का असर न हो, वह पहला मोक्ष।


  देह से मुक्ति, वह आत्यंतिक मोक्ष


  और फिर जब यह देह छूट जाए तब आत्यंतिक मोक्ष, एक-दो जन्मों के बाद! अभी संसारिक दु:ख का अभाव रहता है। यदि मेरे कहे अनुसार रहेंगे तो सांसांरिक दु:ख आपको स्पर्श नहीं करेगा।


  प्रश्नकर्ता : ‘देह का मोक्ष’ ऐसा जो लिखा है, वह क्या है?


  दादाश्री : इस जन्म में इस देह का निर्वाण नहीं होगा। एक और जन्म लेना पड़ेगा, फिर शरीर का भी मोक्ष हो जाएगा। आत्मा का मोक्ष और शरीर का मोक्ष। दोनों बंधे हुए थे न, दोनों छूट जाते हैं! सब अपने-अपने रास्ते घर पर!


  सर्व काल में सर्व क्षेत्र से मोक्ष, भगवान द्वारा


  प्रश्नकर्ता : एक पद में ऐसा आया कि, ‘सर्व काले, सर्व क्षेत्रे मोक्ष मलशे अम थकी’ (सर्व काल में सर्व क्षेत्र में मोक्ष मिलेगा हमारे द्वारा) तो सर्व काल और सर्व क्षेत्र..’ का क्या अर्थ है?


  दादाश्री : हर एक क्षेत्र से (मोक्ष) है और ये जो भगवान अंदर बैठे हैं न, उनके द्वारा ही है। भगवान के बिना किसी भी काल में मोक्ष हो सकता है क्या? क्या कहते हो?


  प्रश्नकर्ता : नहीं।


  दादाश्री : यानी ऐसा कहना चाहते हैं। आपने तो पहचान लिया न भगवान को? ‘ये’ (जो दिखाई देते हैं,) ये भगवान नहीं है, ऐसा मैंने आपको समझाया था न? ‘ये’ पटेल हैं। अंदर जो बैठे हैं, वे भगवान हैं और उनके द्वारा मोक्ष है। ऐसा अब आपकी समझ में आता है या नहीं?


  प्रश्नकर्ता : वह समझ में आ गया।


  दादाश्री : फिर ‘सर्व काले और सर्व क्षेत्रे’ अर्थात् पहले जब-जब यहाँ से वह (मोक्ष) हुआ था, वह भगवान द्वारा ही हुआ था।


  अक्रम विज्ञान के प्रताप से मुक्ति सरल


  एक व्यक्ति ने मुझ से पूछा कि ‘यह अक्रम विज्ञान क्या है और संसार में यह क्या कार्य करता है?’ मैंने कहा, ‘कई लोग मोक्ष में जाने के लिए, इस संसाररूपी वृक्ष से पत्ते ही तोड़ते रहते हैं।’ इसलिए ऐसा नहीं लगता कि पेड़ का नाश हो गया है। वापस पत्ते फूट निकलते हैं। कई लोग छोटी-छोटी डालियाँ तोड़ते रहते हैं। और ऐसा मानते हैं कि नाश हो जाएगा लेकिन उससे कुछ नहीं होता। कई लोग बड़ी-बड़ी शाखाएँ काट देते हैं लेकिन उससे संसारवृक्ष का नाश नहीं हो जाता। वह उगता रहता है। कई लोग उसे तने से काट देते हैं, फिर भी कहते हैं कि ‘उगता जा रहा है’। फिर मुझ से कहते हैं कि ‘आप क्या करते हैं?’ मैंने कहा, ‘मैं तो, उसकी जो मुख्य जड़ है, उसका एक हिस्सा निकालकर अंदर दवाई भर देता हूँ, बस और कुछ नहीं। उसकी मुख्य जड़ खोजकर उसमें दवाई भर देता हूँ जिससे वह सूख जाता है।’ तभी तो मोक्ष हो जाता है, वर्ना मोक्ष होता होगा कहीं? मनुष्य एकावतारी कैसे बनेगा?


  आज के इस दुषमकाल के जीव, इस कलियुग के जीव, वापस मनुष्य बनने की काबिलियत नहीं

  रखते। उस डिग्री तक पहुँचे हुए जीवों को मुक्ति प्राप्त होना, वह तो धन्य है इस अक्रम विज्ञान को कि यह अक्रम विज्ञान प्रकट हुआ! तमाम प्रकार की कमज़ोरियोंवाले जीव, कमज़ोरी में कोई कमी ही नहीं। उन्हें भी यह प्राप्त हो जाता है, वह अक्रम विज्ञान का प्रताप है न!


  अक्रम विज्ञान - द ओन्ली केश बैंक


  यह सब से अंतिम मोक्षमार्ग निकला है। ऐसे ज़माने में ऐसा मोक्षमार्ग निकला। एकावतारी मार्ग निकला। शास्त्रकारों ने लिखा है कि ‘साड़े बारह हज़ार एकावतारी होंगे।’ ऐसा कुछ यह निकला है! उसमें आपका कल्याण हो जाएगा और वह एकावतारी बनेगा या नहीं वह बाद की बात है लेकिन यहाँ तो हमें नक़द मोक्ष मिल जाना चाहिए। उधार किस काम का?


  यहीं पर अगर मोक्ष न हो तो किस काम का? वर्ना इस कलियुग में तो सब लोग ठग लेते हैं। जान-पहचानवाले को अगर सब्ज़ी लेने भेजा हो तो उसमें से भी ‘कमिशन’ निकाल लेता है। कलियुग में क्या भरोसा? इसलिए ‘गारन्टेड’ होना चाहिए। हम यह ‘गारन्टेड’ देते हैं। फिर हमारी आज्ञा का जितना पालन करेगा, उतना ही उसे लाभ होगा।


  एक ही जन्म बाकी रहे, ऐसा है यह। इस विज्ञान की पद्धति बहुत लंबी नहीं है। आसान है, सहज है, सरल है, सुगम है। क्या यह आसान नहीं है?


  प्रश्नकर्ता : बिल्कुल आसान है, इसके जैसा आसान अन्य कोई मार्ग है ही नहीं।


  दादाश्री : अन्य कोई भी मार्ग इतना आसान नहीं है। इतना सरल है।


  ‘ज्ञानवर्षा’ हुई इस दुषमकाल में


  ‘सकळ ब्रह्मांड झंखे ते ज्ञान वर्षा ने असह्य उनाळे।’


  पूरा ब्रह्मांड जिस ‘ज्ञान’ की बरसात की इच्छा करता है उस ‘ज्ञान’ की बरसात हुई तो हुई, लेकिन वह भयंकर ग्रीष्म काल में हुई! भयंकर दुषमकाल में ‘ज्ञानवर्षा’ हुई। जहाँ मनुष्य मात्र सब तड़फड़ाते हैं, ऐसे काल में! चौमासे में बरसात होना तो नियमानुसार कहलाता है। लेकिन यह तो दुषमकाल की गर्मी में जो नहीं होना था, वह हो गया है, नहीं होनेवाली बरसात हो गई है! तो वहाँ काम निकाल लेना है।


  आत्मा का लक्ष बैठता है घंटे भर में ही


  मोक्ष का मार्ग तो खिचड़ी बनाने से भी आसान है। अगर कठिन हो, कष्ट साध्य हो तो वह मोक्ष का मार्ग नहीं, अन्य मार्ग है। ‘ज्ञानीपुरुष’ मिले तो ही मोक्ष का मार्ग आसान और सरल हो जाता है। खिचड़ी बनाने से भी आसान हो जाता है। करोड़ों योजन लंबा, करोड़ों जन्मों में भी प्राप्त नहीं हो, ऐसा मोक्षमार्ग एकदम शोर्टकट रूप में प्रकट हुआ है! यह ‘ज्ञान’ तो, उन्हीं वीतरागों का है, सर्वज्ञों का है। मात्र तरीका ही ‘अक्रम’ है। दृष्टि ही पूरी बदल जाती है। घंटे भर में ही आत्मा का लक्ष बैठ जाता है। नहीं तो क्रमिक मार्ग में कोई ठेठ तक लक्ष प्राप्त नहीं कर सकता है। आत्मा का लक्ष प्राप्त करने के लिए लोगों ने कैसे-कैसे पुरुषार्थ किए हैं! एक क्षण के लिए भी आत्मा का लक्ष प्राप्त हो जाए, उसके लिए लोगों ने भयंकर तप किए थे! ‘क्रमिक मार्ग’ के ज्ञानियों को अंत तक ‘शुद्धात्मा’ का लक्ष नहीं बैठता, लेकिन जागृति बहुत रहती है। जबकि आप सब को अभी यहाँ पर कितना सरल हो गया है कि आपको घंटे भर में आत्मा दिया, उसके बाद कभी भी लक्ष चूकते नहीं हैं और आत्मा निरंतर लक्ष में ही रहता है।

  लक्ष रहता है निरंतर स्वरूप का (शुद्धात्मा का)


  ‘रात को दो बजे नींद में से उठते हो, तब आपको सब से पहले कौन सी चीज़ याद आती है?’


  प्रश्नकर्ता : ‘मैं शुद्धात्मा हूँ,’ यही याद आता है।


  दादाश्री : लोगों को तो इस जगत् की कोई भी सब से प्रिय चीज़ हो, वही पहले याद आती है लेकिन आपको तो ‘शुद्धात्मा’ ही पहले याद आता है। अलख का कभी भी लक्ष नहीं बैठता है। इसीलिए ही तो आत्मा को ‘अलख निरंजन’ कहा है! लेकिन यहाँ एक घंटे में आपको लक्ष बैठ जाता है! यह ‘अक्रम-ज्ञानी’ की सिद्धियाँ-रिद्धियाँ, देवी-देवताओं की कृपा, उन सब के कारण एक घंटे में ग़ज़ब का पद आपको प्राप्त हो जाता है!


  करोड़ों जन्म कम करके एकावतारी बनाए, ऐसा है यह विज्ञान। वर्ना, करोड़ों जन्मों में भी ठिकाना नहीं पड़े। मोक्ष का मार्ग इस तरह का होता ही नहीं है। ऐसा कभी भी, किसी ने नहीं कहा है, इसलिए तो जब लोग ऐसा पढ़ते हैं तब कहते हैं कि ‘ऐसा कैसे हो सकता है?’ ऐसे करते-करते पूरी ज़िंदगी बीत जाएगी!


  खरा मोक्षमार्ग प्रकट हुआ है लेकिन अगर समझ में आए तो काम हो जाए, और समझ में नहीं आया तो भटक मरेगा!


  आज्ञा ही धर्म और आज्ञा ही तप


  हम ‘ज्ञान’ देते हैं, उसके बाद आपको आत्मानुभव हो जाता है, फिर क्या काम बाकी बचा? ‘ज्ञानीपुरुष’ की आज्ञा पालनी है। आज्ञा वही धर्म और आज्ञा वही तप। और ‘हमारी’ आज्ञा संसार में बिल्कुल भी बाधक नहीं होती। संसार में रहने के बावजूद भी संसार स्पर्श नहीं करे, ऐसा यह अक्रम विज्ञान है।


  ‘हमारा’ दिया हुआ ज्ञान और अगर हमारे कहे अनुसार चलेगा तो एक ही जन्म में उसका मोक्ष हो जाएगा। और यहीं से मोक्ष हो जाएगा, वर्ना करोड़ों जन्मों तक भी हो पाए, ऐसा नहीं है। अत: वस्तुस्थिति में हमारी पाँच आज्ञाओं का स्वीकार कर लो।


  ये पाँच आज्ञाएँ अगले जन्म प्राप्ति के मार्ग में प्रतिबंध हैं। इसलिए आज्ञा में रहने का विचार रखना (सोचना)। आज्ञापालन करोगे तो सभी जगह निरंतर समाधि रहेगी और संसार अच्छी तरह से चलेगा। जिसका ऐसा निश्चय होगा कि, हमारी आज्ञा का पालन करना है उसकी एक-दो जन्मों में मुक्ति हो जाएगी।


  क्या होता है देखते रहो


  पाँच आज्ञाएँ किसलिए हैं? इस ज्ञान के रक्षण के लिए हैं। हमने जो भेद डाल दिया है, वह फिर से एकाकार न हो जाए, इसलिए हैं। इन दोनों को अलग किया है न, उसमें बीच में भेद रेखा, लाइन ओफ डिमार्केशन पड़ गई है। अब अगर हमारी आज्ञा का पालन करोगे तो एकाकार नहीं होंगे। पूरा आत्मा समझ में आ गया। ‘व्यवस्थित’ चंदूभाई से जो कहेगा उस अनुसार वे करते रहेंगे, आपको यह देखते रहना है, कि चंदूभाई क्या कर रहे हैं। एक जन्म में चाहे कुछ भी हो लेकिन आप अगर देखते ही रहेंगे और आज्ञा में रहेंगे तो एक जन्म बाद मोक्ष में जा सकेंगे ऐसा है यह ज्ञान।


  ये कसाई होते हैं न! यदि मैं उन्हें ज्ञान दूँ और अगर वे ज्ञान में रहें और जो हो रहा है उसे देखते रहें, किसी में दखल नहीं करें तो वे मोक्ष में जाएँगे। कसाई की क्रिया आड़े नहीं आती, ‘मैं कर रहा हूँ,’ वह आड़े आता है। (ज्ञान मिलने के बाद) कुछ भी नहीं करना है। जो हो रहा है उसे देखते रहना है।

  प्रश्नकर्ता : हमें जो भाव होते हैं वे!


  दादाश्री : भाव किया, निश्चय हुआ, फिर देखते रहना है कि निश्चय के अनुसार क्या हुआ। यह तो पूर्वजन्म की जो डिज़ाइन है, वही डिज़ाइन निकल रही है।


  प्रश्नकर्ता : वह जो निकल रही है, वह तो डिस्चार्ज ही हुआ न?


  दादाश्री : हाँ, लेकिन हमें कुछ करना नहीं होता न!


  आज्ञापूर्वक का, वह एकावतारी भाव


  आप अब कुछ करते नहीं हैं न? कुछ भी नहीं? अच्छा है! सिर्फ दादा की आज्ञा?


  प्रश्नकर्ता : हाँ।


  दादाश्री : यह तो एकावतारी विज्ञान है! मेरी आज्ञा का अगर संपूर्ण पालन करेगा, तो उसका एक जन्म में संपूर्ण खत्म (समाप्त) हो जाएगा। वर्ना शायद दो या तीन जन्म हो सकते हैं। चौथा जन्म नहीं होगा। आपको तो वैसा ही करना है न? निकाल ला देना है कि यही धंधा करना है, जन्मोजन्म? नहीं? आपको ऐसा लगता है कि निबेड़ा आ जाएगा? यह विज्ञान है। यह धर्म नहीं है। धर्म में करना पड़ता है, आपको तो और कुछ करना ही नहीं है। हमारी आज्ञा का पालन करना है।


  प्रश्नकर्ता : यह ज्ञान ऐसा है कि और कुछ भी नहीं करना है, तो फिर यह जो विधि करते हैं, वह क्या है?


  दादाश्री : विधि वगैरह करना, वह सब? वह तो सिर्फ आज्ञापूर्वक करना है। और कुछ नहीं करना है। आज्ञापूर्वक अर्थात् एकावतारी भाव कहलाता है। आज्ञापूर्वक यानी अहंकार के अधीन नहीं करना है। पहले खुद का अहंकार जो कहे वह करते थे, अब आज्ञा के अधीन करना है, इसलिए ज़िम्मेदारी हमारी है।


  ज्ञानी के कहे अनुसार चलो


  यह रोड क्लियर (साफ) दिखाई दे रही है या नहीं दिखाई दे रही? क्लियर नहीं दिख रही हो तो मुझ से कहना कि किसी जगह पर बड़ा पहाड़ दिखाई दे रहा है, मुझ से कहेंगे तो मैं निकाल दूँगा तुरंत।


  प्रश्नकर्ता : इसीलिए तो आए हैं।


  दादाश्री : हाँ, हाँ। हमारे कहे अनुसार जो चलेगा न, उसका एक ही जन्म में मोक्ष है। और कोई अगर थोड़ी सी लापरवाही करेगा तो उसके दो, उससे ज़्यादा लापरवाही करेगा तो तीन। तीन से ज़्यादा नहीं होंगे लेकिन हमारे कहे अनुसार चलना चाहिए।


  प्रश्नकर्ता : आपने जो आज्ञाएँ दी हैं, उस अनुसार ठीक से पालन हो रहा है।


  दादाश्री : फिर और क्या चाहिए? आज्ञा का पालन हुआ तो उसमें सब आ गया। कुछ भी करने का नहीं रहा! फिर भी अगर बुद्धि अंदर शोर मचाए न, उछलकूद करे तो उसे थोड़ा संतोष देना पड़ेगा।


  प्रोटेक्शन के लिए पाँच आज्ञा


  प्रश्नकर्ता : तो दादा, जो आपने पाँच आज्ञाएँ पालन करने को कहा है, वह अहंकार तो है ही न? अहंकार से ही पालन करना है न?


  दादाश्री : वह तो ठीक है। अहंकार का सवाल नहीं है, उससे तो पुण्यकर्म बंधता है। इसीलिए हम कहते हैं न कि (एक-दो) जन्म हैं। वर्ना हमारी आज्ञा का पालन करने का रहता ही नहीं, अगर अंतिम जन्म होता तो! ज्ञान में ही बरत रहा होता, लेकिन यह काल ही ऐसा है, छोड़ेगा

  ही नहीं न! यह काल ही विचित्र है। पूर्ण रूप से नहीं छोड़ता, ज़्यादा से ज़्यादा एकावतारी बनाता है।


  यह काल ऐसा है कि रसोईघर से लेकर ऑफिस में, घर में, रास्ते में, बाहर ट्रेन में यों हर जगह कुसंग ही है। दो घंटे में मैंने आपको यह जो ज्ञान दिया है उसे कुसंग खा न जाए इसलिए पाँच आज्ञाओं के प्रोटेक्शन की बाड़ दी है कि यह प्रोटेक्शन करते रहोगे तो अंदर की दशा में ज़रा सा भी बदलाव नहीं होगा। ज्ञान, उसे दी गई स्थिति में ही रहेगा। इसलिए आपको ये आज्ञाएँ पालन करने को दी हैं। उतना भाग (हिस्सा) आपके पास रखा है।


  यह दुषमकाल है इसलिए, पाँच वाक्य देते हैं, आज्ञाएँ देते हैं, वर्ना पाँच आज्ञाओं की भी ज़रूरत नहीं है। मैंने आपको यह जो ज्ञान दिया है न, तो सीधा उसी जन्म में मोक्ष! यह अक्रम ज्ञान ऐसा है कि तुरंत ही मोक्ष फल देता है। उसके बजाय (इस काल की वजह से) एकावतारी हो गया।


  प्रश्नकर्ता : प्रमाण, प्रमाण, प्रमाण।


  दादाश्री : इसलिए पाँच वाक्यों का आराधन करना पड़ता है। (काल की वजह से) एकावतारी है नहीं तो तुरंत ही तीन घंटे में मोक्ष हो जाता, अगर मर गया होता तो! हाँ, देह छूट गई तो मोक्ष हो जाएगा लेकिन ऐसा किसे? चौथे आरे के लोगों के लिए। पाँचवे आरे के लोगों के लिए तो ये पाँच वाक्य दिए हैं। इनमें रहेगा तो समाधि में रहेगा, और फिर ठेठ तक पहुँच जाएगा। चौथे आरे के लोगों (जैसा) बनना पड़ेगा।


  प्रश्नकर्ता : चौथे आरे में जाना पड़ेगा।


  दादाश्री : हाँ, वहीं जाना है। जहाँ चौथा आरा है वहीं जाना है। द्रव्य, गुण और पर्याय चौथे आरे के होने चाहिए। पुद्दगल (जो पूरन और गलन होता है) पर्याय।


  हमारी आज्ञा में रहोगे न तो एक ही जन्म में केवलज्ञान हो जाएगा। इस भूमिका की वजह से केवलज्ञान रुका हुआ है।


  दिया है केवलज्ञान लेकिन पचा नहीं


  प्रश्नकर्ता : दादा आप जो देते हैं उसे केवलज्ञान नहीं कहा जाएगा?


  दादाश्री : मैं तो केवलज्ञान ही देता हूँ लेकिन पचता नहीं है। खुद मुझे भी काल की वजह से नहीं पचा और आपको भी नहीं पचता।


  यह तो अगर पच जाए न, तो एक जन्म में ही मोक्ष में चला जाए। यह पच जाए ऐसा है फिर। इस जन्म में थोड़ा सा नहीं पचेगा, जितना बाकी रहता है, वह एक और जन्म जितना बाकी रहेगा। इसलिए यह मोक्ष में जाने का रास्ता है। लेकिन यदि हमारी आज्ञा का पालन करे तो, बहुत हो गया। हमारी आज्ञा में ही मोक्ष है।


  प्रश्नकर्ता : लेकिन धीरे-धीरे पचेगा न वह?


  दादाश्री : हाँ, धीरे-धीरे पचेगा, इसलिए इसके बाद एक-दो जन्म होंगे। इस भूमिका में पचे ऐसा नहीं है। भूमिका बदलेगी तब पचेगा। महाविदेह क्षेत्र में जाएगा तब पच जाएगा। जब पचेगा तब फल देगा।


  प्रश्नकर्ता : आपको तो पच गया है न?


  दादाश्री : नहीं, नहीं पचा है। जो बाकी बचा है उतना पचने के लिए एक जन्म और लगेगा। अगर पच जाता, तो निरावृत्त हो जाता, फिर तो मोक्ष में चले जाते।


  प्रश्नकर्ता : अत: अभी (फिलहाल) केवलज्ञान नहीं हो सकता?


  दादाश्री : यह ज्ञान केवलज्ञान है। दिया जाता है केवलज्ञान लेकिन इस काल में केवलज्ञान

  हो नहीं सकता, इसलिए केवलदर्शन होकर रह जाता है। हम यह क्षायक समकित देते हैं, इसलिए ज़्यादा से ज़्यादा अपने दो-तीन जन्म होंगे। लेकिन अब हम मोक्ष में जा पाएँ तो बहुत हो गया।


  प्रश्नकर्ता : लेकिन केवलज्ञान के बिना तो मोक्ष में जा ही नहीं पाएँगे न! केवलज्ञान तो चाहिए न, दादाजी?


  दादाश्री : केवलज्ञान हो जाए तो मोक्ष ही है, मोक्ष ही कहलाएगा न! वह एक जन्म में या दो जन्मों में होगा।


  प्रश्नकर्ता : अब अक्रम में क्रम नहीं रहा तो केवलज्ञान में भी क्रम नहीं रहना चाहिए, केवलज्ञान होना ही चाहिए न?


  दादाश्री : क्रम नहीं रहा, लेकिन जो संग्रह किया है उसका निकाल तो करना पड़ेगा न?


  प्रश्नकर्ता : भगवान महावीर को भी ऐसा सब था?


  दादाश्री : उन्हें (क्षायक समकित होने के बाद) तीन जन्म लेने के बाद यह (केवलज्ञान) हुआ। उसके बजाय यह तो एकावतारी है! अक्रम यानी एकावतारी हो ही गया है!


  कर्मों का निकाल होने से, होगा छुटकारा


  प्रश्नकर्ता : आपने जो ज्ञान दिया है, वह विचार प्रवर्तक है या आत्मा को संबोधित करके है?


  दादाश्री : यह ज्ञान है ही ऐसा, कि सारे पाप भस्मीभूत कर देता है। कल (ज्ञानविधि में) आपके कितने ही पाप भस्मीभूत हो गए। अब अशांति नहीं होने देंगे, वे पाप अशांति करवाते थे। वे सारे पाप बंद हो गए, सारे भस्मीभूत हो जाते हैं।


  प्रश्नकर्ता : कर्मों का नाश हो होता है क्या?


  दादाश्री : कर्मों की थ्योरी ऐसी है कि सामायिक करते समय अगर विचारणा करेंगे, तो कितने ही कर्म यों ही नाश हो जाएँगे। विचारणा से ही नाश हो जाएँगे और कई ऐसे हैं कि ज्ञानीपुरुष नाश कर देते हैं। और कितने ऐसे हैं कि भुगतने पर ही छुटकारा होगा। उन्हें निकाचित कर्म कहते हैं। वे बर्फ जैसे होते हैं। और जो पानी और भाप जैसे होते हैं उन्हें खत्म कर दिया जाता है।


  प्रश्नकर्ता : तो इस हिसाब से तो इस जन्म में मोक्ष होना मुश्किल है न?


  दादाश्री : अभी यह काल ऐसा है ही नहीं कि एक जन्म में हो सके। अत: बहुत हुआ तो यहाँ सेएकावतारी, दो-अवतारी या त्रि-अवतारी हुआ जा सकता है। ज्ञानी से ज्ञान मिला हो और आज्ञा में रहे तो हम एकावतारी की गारन्टी देते हैं। यहाँ से (इस क्षेत्र से) तो नहीं हो सकता। मेरा ही चार डिग्री कम पर रुका हुआ है न!


  प्रश्नकर्ता : एकावतारी कहा आपने, एक जन्म के बाद मोक्ष होगा ऐसी बात कही तो फिर सब कर्मों का क्या? कैसे होगा?


  दादाश्री : सारे कर्मो का निकाल हो ही हो जाएगा। साफ (शुद्ध) हो जाएगा। एक जन्म लायक बाकी रहेगा। कोई हमारी आज्ञा का पालन करता है, पाँच आज्ञा यानी एक जन्म के कर्म अर्थात् महापुण्यानुबंधी पुण्य बंधेगा और जहाँ तीर्थंकर होंगे वहाँ शरीर (जन्म) मिलेगा।


  कॉज़ेज़ बंद हो गए, अब बचे इफेक्ट


  यह विज्ञान ऐसा है! मैं जो आपको दिखाता हूँ, वह केवलज्ञान (एब्सोल्यूट ज्ञान, कैवल्यज्ञान) का आत्मा है और इस जगत् के लोग जिसे आत्मज्ञान कहते हैं, वह शास्त्रीय आत्मज्ञान है।


  प्रश्नकर्ता : पात्रता या अधिकार के बिना यह ‘ज्ञान’ किस तरह पचेगा?


  (पृ.१२)


  दादाश्री : पात्रता या अधिकार की यहाँ पर ज़रूरत ही नहीं है। यह आचार की कक्षा पर आधारित नहीं है। बाह्याचार क्या है? पूरा जगत् बाह्याचार पर बैठा है। बाह्याचार, वह ‘इफेक्ट’ है, ‘कॉज़ेज़’ नहीं है। ‘कॉज़ेज़’ हम खत्म कर देते हैं। फिर ‘इफेक्ट’ तो अपने आप धुल जाएगा।


  प्रश्नकर्ता : संसार के व्यवहार में शुद्धता चाहिए न?


  दादाश्री : शुद्धता इतनी अधिक आ जानी चाहिए कि व्यवहार आदर्श कहलाना चाहिए। ‘वल्र्ड’ में देखा ही नहीं हो, वैसा सब से उत्तम व्यवहार होना चाहिए। हमारा व्यवहार तो बहुत उत्तम है।


  व्यवहार बाधक नहीं है। व्यवहार में एकरूप हो जाते हैं वह बाधक है। एकरूप तो अपने खुद के स्वरूप में होना चाहिए जबकि व्यवहार तो सतही है, सुपरफल्युअस है।


  अक्रम में व्यवहार बर्फ समान


  प्रश्नकर्ता : अभी हम व्यवहार में काम करते हैं और अगर कोई व्यक्ति गलत कर रहा हो तो वह फंक्शनली गलत है या सही है ऐसा तो हमें व्यवहार में रखना ही पड़ेगा न?


  दादाश्री : व्यवहार में ऐसा है न, जब तक आपकी दृष्टि में आपको वह बात पसंद है तब तक आप व्यवहार करना लेकिन जब आपका वह व्यवहार खत्म हो जाएगा तब फिर वह चीज़ आपको अच्छी ही नहीं लगेगी।


  इस अक्रम मार्ग का व्यवहार कैसा है? अक्रम मार्ग का व्यवहार बर्फ जैसा है। यदि एक मन की बड़ी बर्फ की सिल्ली लाने के बाद अगर कोई कहे कि, ‘हम तो भूसे में दबाएँगे’, तब मैं कहूँगा कि, ‘आप चाहे जिसमें दबाना लेकिन आखिर में तो वह पिघलकर खत्म हो जाएगी।’ आप उसे बचाने का चाहे कितना भी प्रयत्न करो लेकिन एक दिन वह पिघलकर खत्म हो जाएगी।


  व्यवहार एक अवतार में शुद्ध हो जाना चाहिए। अंतिम अवतार में तो व्यवहार शुद्ध ही होना चाहिए। अभी पोल चल सकती है लेकिन वहाँ कुछ पोलमपोल नहीं चलेगी। यह एकावतारी ज्ञान है।


  शुद्ध होकर शुद्ध व्यवहार करो अब


  इस संसार की बहुत सूक्ष्म शोध की है। अंतिम प्रकार की शोध करके हम ये सारी बातें बता रहे हैं। व्यवहार में कैसे रहना चाहिए, वह भी देते हैं और मोक्ष में कैसे जाया जाए, वह भी देते हैं। आपकी परेशानियाँ कैसे कम हों, वही हमारा हेतु है। क्रमिक मार्ग अर्थात् शुद्ध व्यवहारवाले बनकर शुद्धात्मा बनो और अक्रम मार्ग अर्थात् पहले शुद्धात्मा बनकर, उसके बाद में शुद्ध व्यवहार करो। शुद्ध व्यवहार में व्यवहार तो सभी प्रकार का रहता है लेकिन उसमें वीतरागता होती है। एक-दो जन्म में मोक्ष में जानेवाले होते हैं, तभी से शुद्ध व्यवहार की शुरुआत हो जाती है।


  प्रश्नकर्ता : तो अब जो पुराने कर्म बाकी रह गए हों, उन्हें जीर्ण करने के क्या उपाय हैं?


  दादाश्री : नहीं, अपने आप ही, यह पाँच आज्ञा दी हैं न? उनमें रहने से पुराने कर्मों का समभाव से निकाल हो ही जाएगा, नये कर्मबंधन के बिना।


  वहाँ उपाय प्रतिक्रमण और प्रत्याख्यान का


  प्रश्नकर्ता : लेकिन भारी कर्म बंध गए हों तो उन्हें हमें हल्के से भुगतकर पूरा करना है?


  दादाश्री : नहीं, उनका प्रतिक्रमण करते रहना पड़ेगा। जिसका बहुत भारी चीकणा (गाढ़) कर्म हो तो उसे ज़्यादा प्रतिक्रमण करने पड़ेंगे।


  (पृ.१३)


  ज़्यादा चीकणा है ऐसा लगे तो प्रतिक्रमण और प्रत्याख्यान करने से सब धुल जाएगा। वह बिल्कुल खत्म नहीं होगा क्योंकि यह एकावतारी ज्ञान है।


  प्रश्नकर्ता : अतिक्रमण होते समय जागृति न रहे तो?


  दादाश्री : तो क्या ऐसा है कि प्रतिक्रमण नहीं होते?


  प्रश्नकर्ता : बाद में पता चलने पर प्रतिक्रमण होते हैं।


  दादाश्री : वह तो, फिर उसने झोंका खा लिया लेकिन इस वजह से कर्म नहीं बंधेंगे। कर्म कब बंधते हैं? खुद ऐसा तय करे कि ‘मैं चंदूलाल हूँ,’ तब। वह झोंका खा लेने का फल तो (कर्म) बाकी रह गया, उसका फल बाद में आएगा। कच्चा नहीं रहना चाहिए। झोंका खा लेगा तो झोंके का फल तो मिलेगा न? कर्ता के तौर पर फल नहीं, बल्कि यह जो कच्चा रह गया, उसका फल आएगा।


  साफ होने पर आएगा हल


  ज्ञानीपुरुष के ज्ञान देने के बाद, दिव्यचक्षु देने के बाद खुद को खुद के सर्व दोष दिखाई देते हैं। मन में ज़रा-सा बदलाव हो तो भी पता चल जाता है कि यह दोष हुआ। यह तो वीतराग मार्ग, एक अवतारी मार्ग है। यह तो बहुत ज़िम्मेदारी वाला मार्ग है। एक अवतार में सब चोखा हो ही जाना चाहिए। यहाँ पहले चोखा हो ही जाना चाहिए।


  अब आपको तो कुछ नहीं करना है। आप तो शुद्धात्मा हो गए, आपको चंदूभाई से कहना है, ‘प्रतिक्रमण करो। अतिक्रमण क्यों किया?’ क्या कहना है हमें? ‘आपने अतिक्रमण किया है इसलिए प्रतिक्रमण करो।’ ऐसा कुछ किसी को दान दिया हो, उसके लिए हमें प्रतिक्रमण करने की ज़रूरत नहीं है। क्योंकि यहाँ पर यह विज्ञान धर्मध्यान के समेत है।


  अब प्रतिक्रमण नहीं हो पाए तब भी मैं कहता हूँ न कि हर्ज नहीं है लेकिन केवल उन दोषों को देखते रहो और ऐसा जानो कि ‘यह चीज़ गलत है’। जब से जाना तभी से वह धर्मध्यान कहलाएगा। अत: यह बाहर से धर्मध्यान है और अंदर से शुक्लध्यान। जब धर्मध्यान और शुक्लध्यान दोनों साथ में हों तब एकावतारी हुआ जा सकता है और जब सिर्फ शुक्लध्यान हो तब मोक्ष हो जाता है। यह मार्ग बिल्कुल अलग है। साफ मार्ग है और स्वभाविक मार्ग है।


  उदय स्वरूप है निकाली ही


  इसलिए अगर दोष हो जाए तो आपको दोष से चिपकना नहीं है। पहले पुस्तकें पढ़ी हैं इसलिए आपको ऐसा लगता है कि यह क्या हुआ? यह क्या हुआ? हमने अच्छी आदतों और बुरी आदतों दोनों से सेफसाइड कर ली है। हम शुद्धात्मा हैं और हम स्वरूप में आ चुके हैं।


  हमारे विज्ञान में यह ज्ञान देते समय अच्छी आदतों और बुरी आदतों, दोनों को एक तरफ रख देते हैं। हम अच्छी आदतों के ग्राहक नहीं हैं और बुरी आदतों के त्यागी नहीं हैं। हम पुण्याचार और पापाचार दोनों को एक तरफ रख देते हैं। हम पुण्य के भी ग्राहक नहीं हैं और पाप के भी त्यागी नहीं हैं। अत: इस एक जन्म के उदय को कोई बदल नहीं सकता। जन्म से लेकर मृत्यु तक के उदय को कोई बदल नहीं सकता।


  निर्दोष दृष्टि है, सर्व विरति पद


  अपना साइन्स क्या कहना चाहता है, वह मैं आपको बताता हूँ। अभी उदय में दोष निकल रहा है या उदय में अच्छा भाव निकल रहा है, दो ही प्रकार के भाव निकलेंगे न!


  प्रश्नकर्ता : हाँ।


  (पृ.१४)


  दादाश्री : तो उस उदय को देखो जिससे खुद के दोष दिखाई दें। जो दोष वाला है, उसे दोष दिखाई देंगे और अच्छे को अच्छा दिखाई देगा। लेकिन हमें खुद के ही दोष देखने हैं। और कुछ नहीं देखना है।


  संसार में रहते हुए भी, किसी के दोष नहीं दिखाई दें तो जानना कि सर्व विरति पद है! ‘अक्रम विज्ञान’ का ऐसा यह सर्व विरति पद अलग ही प्रकार का है। संसार में रहते हुए, ‘धूपेल’ ऑइल बालों में डालता है फिर भी, कान में इत्रवाली रूई डालकर घूमे लेकिन उसे किसी का भी दोष नहीं दिखाई देता है।


  इसे ‘अक्रम’ का सर्व विरति पद कहा जाता है कि किसी के भी किंचित्मात्र दोष न दिखाई दे। अन्य किसी भी जीव का दोष न दिखाई दे। कोई गाली दे रहा हो फिर भी उसका दोष न दिखे उसे सर्व विरति कहते हैं। इससे बड़ा सर्व विरति पद और कोई नहीं है।


  इस (निजदोष दर्शन के) पुरुषार्थ से अगले जन्म में फर्क पड़ता है लेकिन हम तो ऐसा कहना ही नहीं चाहते कि अगला जन्म सुधारना है। हम तो ‘शुद्धात्मा’ हो गए और अगला जन्म चाहिए ही नहीं। हम क्या कहना चाहते हैं कि यह जो उदय है, हम उसका निकाल कर देते हैं, जानते हैं।


  अगुरु-लघु स्वभाव ‘खुद’ का


  यानी जो हो रहा है, हमें वह देखते रहना है कि चंदूभाई की क्या दशा हो रही है, वह हमें देखते रहना है। ज़्यादा-कम, गुरु-लघु कहा है न! गुरु-लघु नहीं? यह अगुरु-लघु स्वभाव का तो है नहीं! इसलिए कम-ज़्यादा होता रहता है। हम जिस स्टेशन पर पहुँचे हैं उस स्टेशन पर जब आप पहुँचेंगे तब आपको भी वैसा रहेगा। यह प्रत्यक्ष सबूत देखा न आपने, पुस्तकों में नहीं है।


  राग-द्वेष तो गुरु-लघु स्वभाव के हैं। बढ़ते-घटते हैं और आत्मा खुद अगुरु-लघु स्वभाव वाला वीतराग है। वीतराग तो अब (अनुभव, लक्ष, प्रतीति से) बन गए हैं!


  सीधा रहने से हो सकते हैं एकावतारी


  हमारे एक-एक शब्द में अनंत-अनंत शास्त्र समाए हुए हैं। इन्हें समझे और सीधा चले तो काम ही निकाल दे! एकावतारी बन जाएँ, ऐसा है यह विज्ञान! लाखों जन्म कट जाएँगे! इस विज्ञान से तो राग भी खत्म हो जाएगा और द्वेष भी खत्म हो जाएगा और वीतराग बन जाएँगे। अगुरु-लघु स्वभाव वाला बन जाएगा। अत: इस विज्ञान का जितना लाभ उठाया जाए उतना कम है।


  अपना यह मार्ग तो बहुत उच्च प्रकार का है। इस पद को प्राप्त करना ऐसी-वैसी बात नहीं है। तो क्या एकदम से एक साथ खा लेना है? एक और जन्म की ज़रूरत तो पड़ेगी न उसके लिए? नहीं पड़ेगी?


  वीतद्वेष बना उसे एकावतारी कहते हैं


  अपने यहाँ ज्ञान देते ही सब से पहले द्वेष खत्म हो जाता है अर्थात् आपको वीतद्वेष बना दिया है। अब मेरे साथ बैठ-बैठकर वीतराग बन जाना है। जितने समय तक बैठ सकें उतने समय तक। जो जितना लाभ ले सके उतना।


  जो वीतद्वेष बन गया उसे एकावतारी कहा जाता है। जो वीतद्वेष में कच्चा रह गया, उसके दो-चार जन्म होंगे। ज़्यादा से ज़्यादा 15 जन्म होंगे, लेकिन और कोई नुकसान नहीं होगा न! और उसका सुख भी बरतता है न हमें?


  कोई गाली दे तो भी उसके साथ ‘समभाव से निकाल’ करते हैं, द्वेष नहीं करते। आपको थोड़ा बहुत ऐसा अनुभव होता है? पूरा अनुभव होता है?

  प्रश्नकर्ता : निरंतर अनुभव होता है।


  वीतराग बनकर चले जाओ


  दादाश्री : वीतराग क्या कहते हैं कि वीतराग बनो! इस जगत् में जो कुछ भी काम करते हो, उसमें काम की कीमत नहीं है लेकिन उसके पीछे राग-द्वेष होंऌगे तभी अगले जन्म के लिए हिसाब बंधेगा। यदि राग-द्वेष नहीं होते तो ज़िम्मेदार नहीं है! पूरा शरीर, जन्म से मरण तक अनिवार्य है। उसमें से जो राग-द्वेष होते हैं, उतना ही हिसाब बंधता है। इसलिए वीतराग क्या कहते हैं कि वीतराग होकर निकल जाओ!


  हमें तो अगर कोई गालियाँ दे तो हम समझ जाते हैं कि ये अंबालाल पटेल को गाली दे रहे हैं, पुद्दगल को गाली दे रहे हैं। आत्मा को तो वे जान ही नहीं सकते, पहचान ही नहीं सकते न! इसलिए ‘हम’ स्वीकार नहीं करते। ‘हमें’ छूता ही नहीं, हम वीतराग रहते हैं! हमें उस पर राग-द्वेष नहीं होते इसलिए फिर एक अवतारी या दो अवतारी होकर सब खत्म हो जाएगा!


  वीतराग कोई कच्ची माया नहीं हैं। सभी कच्चे होंगे लेकिन वीतराग जैसे पक्के कोई नहीं हैं, वे तो असल में पक्के हैं! पूरी दुनिया के सभी अक्लमंद उन्हें क्या कहते थे? ‘भोला’ कहते थे। इन वीतरागों का जन्म हुआ न, तब उनके दोस्त उन्हें कहते थे कि, ‘ये तो भोले हैं, मूर्ख हैं।’ अरे, तू मूर्ख है। वीतरागों को तो कोई मूर्ख बना ही नहीं सकता, वे इतने समझदार होते हैं। वे खुद धोखा खा जाते हैं, लेकिन रास्ता नहीं चूकते। वे कहेंगे कि, ‘मैं धोखा नहीं खाऊँगा, तो यह मुझे मेरे रास्ते पर नहीं जाने देगा।’ तो सामने वाला क्या समझता है कि ये कच्चे हैं। अरे, नहीं है यह कच्चा, यह तो असल पक्का है! इस दुनिया में जो जान-बूझकर धोखा खाए, इस दुनिया में उसके जैसा पक्का कोई है ही नहीं और जिन्होंने जान-बूझकर धोखा खाया वे वीतराग बन गए।


  जान-बूझकर धोखा खाए वीतराग ही


  जिसे अभी भी वीतराग बनना हो, तो जान-बूझकर धोखा खाना। अन्जाने में तो पूरी दुनिया धोखा खा रही है। साधु, सन्यासी, बाबा हर कोई धोखा खा रहा है लेकिन जान-बूझकर धोखा खाए, वे सिर्फ ये वीतराग ही हैं! बचपन से जान-बूझकर हर तरफ से धोखा खाते हैं, वे खुद जान-बूझकर धोखा खाते हैं फिर भी वापस धोखा देनेवाले को ऐसा नहीं लगने देते कि तूने मुझे धोखा दिया है, नहीं तो मेरी आँख तू पढ़ जाएगा। वे तो आँख में भी नहीं पढऩे देते, वीतराग ऐसे पक्के होते थे! वे जानते थे कि इसका पुद्दगल का व्यापार है, उस बेचारे को तो पुद्दगल लेने दो न, मुझे तो पुद्दगल दे देना है! लोभी हो तो उसे लोभ लेने देते, मानी हो तो उसे मान देकर भी खुद का हल (निबेड़ा) ले आते थे, खुद का रास्ता नहीं चूकते थे। खुद का मूल मार्ग जो प्राप्त हुआ है उसे चूकते नहीं थे, वीतराग ऐसे समझदार थे। और अभी भी जो ऐसा मार्ग पकड़ेगा उसके मोक्ष में परेशानी ही क्या आएगी? ‘ज्ञानीपुरुष’ का तो आज यह शरीर है और कल यह बुलबुला फूट जाएगा तो क्या मोक्षमार्ग खत्म हो जाएगा? तो कहा है, ‘नहीं, यदि इतनी शर्त होगी कि जिसे मोक्ष के अलावा अन्य किसी भी प्रकार की कामना नहीं है और जिसे खुद जान-बूझकर धोखा खाना है, जिसमें, ऐसे कुछ लक्षण होंगे तो उसका मोक्ष कोई रोक सकता नहीं। यों ही, अकेला ही, ज्ञानी के बिना भी दो अवतारी होकर वह मोक्ष में चला जाएगा!’


  धर्मध्यान से पुण्य फल या मोक्ष?


  ज्ञानी अर्थात् लाइसन्स धारक व्यक्ति। पूरे वल्र्ड का लाइसन्स होता है उनके पास। जहाँ देवगण

  बैठते हैं, देवी-देवता भी सुनने आते हैं, ऐसा है यह विज्ञान। यह परमहंस की सभा कही जाती है। जहाँ आत्मा व परमात्मा के सिवा अन्य कोई बात नहीं है, संसार से संबंधित बात नहीं है लेकिन यह (विज्ञान) धर्मध्यान सहित है। अपना अक्रम है न!


  प्रश्नकर्ता : धर्मध्यान से क्या होता है? पुण्य बंधता है?


  दादाश्री : धर्मध्यान दो प्रकार के हैं। अहंकार से किया गया धर्मध्यान, उससे भौतिक सुख प्राप्त होते हैं। मोक्षमार्ग पर जाते हुए अन्य संयोग भी मिल आते हैं, सत्संग की प्राप्ति भी धर्मध्यान का फल है, लेकिन अहंकार के कारण और हम जिसे धर्मध्यान कहते हैं, वह तो निर्हंकारी ध्यान है। निर्हंकारी धर्मध्यान एकावतारी बनाता है। एक ही जन्म बाकी रहता है, उसके बाद फिर मोक्ष हो जाता है।


  आज्ञापालन से एकावतारी पद


  इस ‘अक्रम ज्ञान’ को प्राप्त करने के बाद एक या दो जन्मों में हल आ जाए, ऐसा है। अब जन्म बाकी रहना या नहीं रहना, वह ध्यान पर आधारित है। निरंतर सिर्फ शुक्लध्यान ही रहे तो दूसरा जन्म होगा ही नहीं, परंतु अक्रम मार्ग में शुक्लध्यान और धर्मध्यान दोनों रहते हैं। अंदर शुक्लध्यान रहता है और बाहर धर्मध्यान रहता है।


  धर्मध्यान क्यों होता है? ‘दादा’ के कहे अनुसार आज्ञा का पालन करना होता है इसलिए। आज्ञा पालन करना, वह शुक्लध्यान का काम नहीं है, वह धर्मध्यान का काम है। इसलिए धर्मध्यान के कारण एक या दो जन्मों जितना ‘चार्ज’ होता है।


  और आज तमाम शास्त्र एक साथ कहते हैं कि इस काल में किसी भी व्यक्ति को शुक्लध्यान नहीं हो सकता, और बात भी सही है, गलत नहीं है लेकिन यह तो अक्रम विज्ञान है। बाकी, वह (शुक्लध्यान) क्रमिक मार्ग से प्राप्त नहीं हो सकता। यदि शुक्लध्यान हो जाए, तो वह शुक्लध्यान तो मोक्ष का कारण है। तो एकावतारी बन जाएगा। यहाँ से सीधा मोक्ष में नहीं जा सकेगा। कोई व्यक्ति एकावतारी बन सकता है और कोई थोड़ा कमज़ोर हो और यदि (हम से) मिल नहीं पाता, तो उसके दो जन्म होंगे, तीन जन्म होंगे, पाँच जन्म होंगे लेकिन पंद्रह जन्मों से ज़्यादा नहीं होंगे और यों ही यदि हमें छू लिया होगा, वह भी एक हद में आ जाएगा। बाकी सभी के लिए तो हद है ही नहीं, और यदि इस हद में आ गया और ज्ञान ले गया है, पाँच आज्ञाओं का पालन करता है तो उसकी तो बात ही अलग है, पंद्रह में आ गया वह!


  अपना यह विज्ञान ऐसा है कि ठेठ पार उतार दे! अगर इन्हें सिन्सियर रहा, ज्ञानी की पाँच आज्ञाओं में रहा तो, वे आज्ञा ही धर्मध्यान हैं, इसलिए एक जन्म बाकी रहेगा, वर्ना मोक्ष हो जाता।


  नहीं है कर्तापद आज्ञापालन में


  आप अगर मन में तय करते हो कि मुझे दादा की आज्ञा का पालन करना ही है, तो वह कर्तापद नहीं है, वह धर्मध्यान है। बिल्कुल भी कर्तापद में नहीं रखा है, अगर ऐसा कहेंगे तो चलेगा। पाँच आज्ञा के अधीन आपका जो भी कर्तापद है, वह कर्तापद आज्ञा के अधीन है। वह कर्तापद आज्ञा के आधीन है, इसलिए आप के सिर पर ज़िम्मेदारी नहीं है। तभी तो आज्ञा देनी पड़ती है, वर्ना यदि खुद फिर से कर्ता बन जाएगा तो कर्म बंधेगे।


  आप जो कर्ता बने, उसकी ज़िम्मेदारी आज्ञा की अधीनता रखने की वजह से है, वर्ना ज़िम्मेदारी आपकी रहेगी। इसलिए आज्ञा की अधीनता, उतना कर्तापद रहने दिया है और वह कर्तापद वास्तव में कर्तापद नहीं है। क्योंकि आज्ञा की अधीनता है

  इसलिए खुद की ज़िम्मेदारी नहीं रहती। मैं कहूँ किसी से कि ‘भाई तू यह कर, तो उसने वह मेरी आज्ञा से किया। इसलिए वह मिकेनिकल कहलाएगा। जोखिमदारी मुझ पर आएगी। यह भी वैसा ही है।


  शुद्धात्मा का लक्ष,वह है शुक्लध्यान


  अब यह जो ध्यान है, वह कौन से ध्यान का उपादेय है। ‘शुक्लध्यान का उपादेय है।’ ‘मैं शुद्धात्मा हूँ’ यह लक्ष (जागृति,ध्यान) बैठा, वह उपादेय, शुक्लध्यान कहलाएगा। ‘मैं चंदूभाई हूँ’ वह लक्ष चला गया और वह लक्ष बैठ गया। व्यवहार चलाने जितना, व्यवहार से आपको ऐसा कहना पड़ेगा कि ‘मैं चंदूभाई हूँ’। अगर दुकान में से साझेदारी रद करने के बाद वह कहे कि ‘आपका नाम रहने दो,’ तब क्या हम समझ नहीं जाएँगे कि भागीदारी रद कर दी है लेकिन सिर्फ व्यवहारिक तौर पर नाम रखा है! जब इन्कमटैक्स वाला आता है तब ‘हाँ’ कहते हैं न कि, ‘हाँ, हमारा है।’ नहीं कहना पड़ता? उसे ऐसा कह सकते हैं कि ‘हम ने रद कर दिया है?’ ऐसा तो व्यवहार में कहना पड़ता है कि ‘मैं चंदूभाई हूँ।’ लेकिन जिसका आर्तध्यान और रौद्रध्यान गए और जिसे शुक्लध्यान है, उसका मोक्ष एक-दो जन्मों में हो ही जाएगा।


  शुक्लध्यान का पहला और दूसरा चरण


  शुक्लध्यान के चार चरण हैं। उनमें से पहला है अस्पष्टवेदन। अर्थात् वस्तु है, ऐसा तय हो गया। वस्तु है, ऐसा हमें भान हुआ है, लेकिन उसका स्पष्टवेदन नहीं हो पाता। ‘शुद्धात्मा हूँ’ का लक्ष आ गया, लेकिन अस्पष्टवेदन पहला चरण है। दूसरा है स्पष्टवेदन।


  प्रश्नकर्ता : क्या उसमें निरंतर लक्ष रह सकता है?


  दादाश्री : नहीं, लक्ष नहीं रखना है। स्पष्टवेदन कब होता है? बाहर आपको दर्शन में सब आ गया है, लेकिन रूपक में नहीं आया है और जब रूपक में आएगा तब स्पष्टवेदन हो जाएगा। कुछ हिस्सा रूपक में आ गया है। व्यापार-रोज़गार वगैरह में से समझकर छूट गए हैं लेकिन ज्ञानपूर्वक नहीं छूटे हैं। अत: जब ज्ञानपूर्वक छूट जाएगा तब स्पष्टवेदन होगा। वह जो स्पष्टवेदन होगा वह दूसरा चरण। फिर तीसरा है केवलज्ञान, जो सबकुछ दिखाता है।


  प्रश्नकर्ता : लोकालोक।


  दादाश्री : हाँ, लोकालोक। अभी हमें (दादा को) लोकालोक समझ में आता है लेकिन रूपक में नहीं आ पाता। अर्थात् केवलदर्शन में है।


  अभी अगर यह पहला चरण हो गया, तो भी बहुत हो गया। फिर हमें और काम ही क्या है? जैन शास्त्र तो क्या कहते हैं, ‘पहला चरण, ओहोहो! यह तो भगवान बन गया!’ बारहवें गुणस्थानक के बगैर पहला चरण नहीं आ सकता। दसवें गुणस्थानक तक कभी भी पहला चरण नहीं छू पाता और वह पहला चरण यहाँ आपको प्राप्त हुआ है! ग्यारहवाँ गुणस्थानक, वह गिरने का स्थान है।


  दसवें गुणस्थानक तक लोभ रहता है, सूक्ष्म लोभ रहता है। जब तक वह लोभ खत्म नहीं हो जाता, तब तक बारहवाँ गुणस्थानक नहीं आता। फिर वह लोभ चाहे किसी भी तरीके से खत्म हो, क्रमिक से या अक्रम से लेकिन लोभ खत्म होने के बाद बारहवें गुणस्थानक को स्पर्श कर पाता है। जब तक लोभ है, तब तक अहंकार नहीं जाता।


  प्रश्नकर्ता : लोभ तो अनेक प्रकार का रहता है। लोभ तो ज्ञान प्राप्त करने का भी रहता है।


  दादाश्री : लोभ तो सभी प्रकार के रहते


  (पृ.१८)


  हैं, कई तरह के। जब तक वह लोभ है तब तक दसवाँ गुणस्थानक पार नहीं कर सकता और तब तक अहंकार खत्म नहीं होता। अहंकार बारहवें में खत्म हो जाता है। अहंकार खत्म हो जाने पर ऐसा कहा जाता है कि बारहवें तक पहुँच गया। फिर वह भले ही किसी भी तरीके से खत्म हुआ हो। अक्रम से या चाहे कैसे भी लेकिन उसने बारहवें गुणस्थानक में प्रवेश किया, तो वह शुक्लध्यान का पहला चरण कहलाएगा।


  शुक्लध्यान का तीसरा चरण - केवलज्ञान


  केवलज्ञान हो जाने पर, वह तेरहवाँ गुणस्थानक कहलाता है। केवलज्ञान, शुक्लध्यान का तीसरा चरण और तेरहवाँ गुणस्थानक, ये तीनों एक साथ ही होते हैं जबकि हमारा यह बारहवाँ गुणस्थानक ही है। अत: आप उसका स्वाद चखते रहो। धीरे-धीरे अपनी सभी शक्तियाँ खिलेंगी। अब सभी आवरण टूटकर सबकुछ खत्म होने लगेगा। मुख्य आवरण टूट गया है। अत: शक्तियाँ खिलेंगी।


  प्रश्नकर्ता : अंतर में शुभ भाव के अलावा बाकी कुछ भी नहीं रहता।


  दादाश्री : इस समय व्यवहार से धर्मध्यान योग है और निश्चय से शुक्लध्यान दशा है। व्यवहार गुणस्थानक अब ऊपर उठता जाता है। पाँचवें से छठवें पर जाएगा, सातवें पर जाएगा, आठवें पर जाएगा। व्यवहार में जब स्त्री का (विषय का)परिचय छूट जाता है तब नौवाँ पार करेगा। जब लक्ष्मी से संबंधित कुछ नहीं रहेगा, तब व्यवहार से दसवाँ पार करेगा। धीरे-धीरे अब (महात्माओं का) व्यवहार बेहतर होता जाएगा।


  जो हमारी पाँच आज्ञाओं में रहेगा उसे व्यवहार में बारहवाँ गुणस्थानक रहेगा लेकिन पाँच आज्ञा में संपूर्णरूप से रह पाना संभव नहीं है। ज़्यादा से ज़्यादा नौवें गुणस्थानक तक पहुँच सकते हैं।


  हमें निश्चय का गुणस्थानक चाहिए था वह मिल गया है तो बहुत हो गया। यह व्यवहार तो ऊपर आए या नहीं आए, हमें व्यवहार का इनाम नहीं चाहिए। हमें तो एकावतारी होकर मोक्ष में जाना है। हमें अंदर परमानंद रहना चाहिए। वह निरंतर रहता है न?


  शुक्लध्यान का चौथा चरण - मोक्ष


  जिस रास्ते पर हम चले हैं, वही रास्ता आपको भी दिखा दिया है। और मुझे जो गुणस्थानक प्रकट हुआ है, बारहवाँ गुणस्थानक, वह बारहवाँ गुणस्थानक आपका भी हो जाता है। इस काल में तो जहाँ साधुओं में भी चौथे गुणस्थानक का ठिकाना नहीं है, वहाँ बारहवाँ गुणस्थानक! बारहवें गुणस्थानक का कारण क्या है? शुद्धात्मा का लक्ष आ गया है!


  बारहवें गुणस्थानक में आप हैं, बारहवें में मैं हूँ और तेरहवें में भगवान महावीर थे, जब उन्हें केवलज्ञान हुआ था तब और चौदहवाँ गुणस्थानक मोक्ष का कहलाता है। निश्चय से आपका और हमारा बारहवाँ गुणस्थानक एक ही है, लेकिन डिफरेन्स (अंतर) क्या है? आपका शुक्लध्यान पहले स्तर का है और मेरा दूसरे स्तर का है। हम शुक्लध्यान के दूसरे स्तर पर हैं, स्पष्टवेदन रहता है और इस शुक्लध्यान के तीसरे पाये में केवलज्ञान हो जाता है और चौथे पाये में मोक्ष में पहुँच जाते हैं!


  अपने यहाँ तो गुरु-शिष्य का भेद रखा ही नहीं है। आपको हमारे साथ ही बैठाया है। निश्चय से बारहवें गुणस्थानक में हमारे साथ ही बैठाया है और वह भी शुक्लध्यान में! अपना यह किस आधार पर निश्चय से बारहवाँ गुणस्थानक कहलाता है? क्योंकि शुक्लध्यान उत्पन्न हुआ है। शुद्धात्मा का लक्ष बैठ गया है! शुद्धात्मा का लक्ष बैठना और प्रतीति बैठनी, उसे शुक्लध्यान


  (पृ.१९)


  कहा जाता है। ‘क्रमिक मार्ग’ में प्रतीति के जाले बनते हैं और थोड़ी प्रतीति होती है। जब वह पूर्ण हो जाए तब क्षायक समकित होता है और तब ‘शुद्धात्मा’ का लक्ष बैठता है, जबकि इस ‘अक्रम मार्ग’ में तो पहले लक्ष बैठा देते हैं और उसके बाद प्रतीति तो रहती ही है! यह ‘अक्रम मार्ग’ है न, इसीलिए पहले लक्ष बैठ जाता है। ‘क्रमिक मार्ग’ में तो जिसे प्रतीति बैठी हुई हो, उसे भी शुक्लध्यान नहीं रहता क्योंकि इस काल में ‘क्रमिक मार्ग’ में कोई सातवें गुणस्थानक से आगे नहीं जा सकता।


  अप्रमत्त गुणस्थानक, वह क्या है?


  बाकी, सातवाँ गुणस्थानक सब से बड़ा माना जाता है। सातवाँ गुणस्थानक अप्रमत्त गुणस्थानक है। उसका अर्थ क्या है? वह यह है कि शब्दों से 48 मिनटों तक ऐसा रहे कि ‘मैं शुद्धात्मा हूँ’, अन्य कर्मों का उदय ही नहीं आए उसे अप्रमत्त कहा गया है। 49 मिनट होते ही फिर ‘मैं आचार्य हूँ और मैं यह हूँ, वह हूँ’ वापस फिर से वही सब। 48 मिनटों के लिए ही। पूरी ज़िंदगी में एक ही बार ऐसा आता है या दो बार भी आ सकता है, किसी को पाँच बार भी आता है लेकिन वह उदय कहलाता है। फिर बाद में चतुर्थी और पंचमी के झगड़े भी करते हैं। लेकिन यह अप्रमत्तपना तो सिर्फ 48 मिनटों के लिए ही रहता है। ‘मैं शुद्धात्मा हूँ’ वह दिया गया शुद्धात्मा नहीं, बल्कि उसे खुद को जागृति में रहे, वह अप्रमत्त कहलाता है। वर्ना शुद्धात्मा तो किसी को याद ही नहीं रहता। किसी को कोई भान ही नहीं रहता।


  अंतिम स्टेशन की बात है यह


  यह तो अक्रम विज्ञान है और, संपूर्ण विज्ञान है। पूरा विज्ञान अविरोधाभासी है। कहीं से भी आप काटो लेकिन विरोधाभास निकलेगा ही नहीं। जब भी पूछोगे न, तब वही का वही रहेगा। जब भी पूछो तब वही का वही जवाब। एक ही बात, एक ही तरीका, एक ही रेल्वे लाइन और अंतिम स्टेशन की बात है यह। बीच के स्टेशन की बात है ही नहीं। किसी का पुरुषार्थ अगर थोड़ा मंद पड़ जाए तो एकाध जन्म ज़्यादा लेगा, लेकिन उस वजह से कोई खास नुकसान नहीं होगा। फिर भी यह संसार पुरुषार्थ मंद करने जैसा नहीं है।


  निरंतर यह ध्यान रहा करे कि ‘मैं शुद्धात्मा हूँ’, आपको आत्मा का वेदन रहा करे। अंदर से लक्ष रहा करे, जागृति रहा करे तो उसे स्व-संवेदन कहा जाता है। उससे लाभ भी होता रहता है, निराकुलता का लाभ भी मिलता रहता है। व्याकुलता वाली जगह पर निराकुलता में रह पाते हैं और हम तो भयंकर व्याकुलता वाली जगह में भी निराकुलता में रहे हैं, इसे तो टेस्टेड (अनुभवसिद्ध) कहा जाएगा।


  स्पष्टवेदन का उपाय क्या?


  आपका व्यवहार गुणस्थानक अभी ऊपर उठाना बाकी है। अब जितना आप समभाव से निकाल करोगे, उतना ही व्यवहार गुणस्थानक ऊपर उठेगा तब फिर व्यवहार तंग नहीं करेगा। अभी तो व्यवहार का पाँचवाँ गुणस्थानक है। लेकिन जैसे-जैसे ऊपर आएगा न वैसे-वैसे व्यवहार बाधक नहीं होगा। हमारा व्यवहार का गुणस्थानक बहुत उच्च प्रकार का है, बारहवाँ गुणस्थानक, लेकिन हमारा स्पष्ट अनुभव व स्पष्टवेदन है और आपका अस्पष्टवेदन। आत्मा का वेदन तो है लेकिन अस्पष्ट। उसका सुख तो आता है लेकिन स्पष्टरूप से समझ में नहीं आता। उसे सुख उत्पन्न होता है, आत्मा हाज़िर हो चुका है इसलिए सुख उत्पन्न होता है। सुख स्वाभाविक है। स्वभाव परमानंदी है लेकिन अपने विचार सुख नहीं आने देते, उसे हम तक पहुँचने नहीं देते। वे बीच में बाधा डालते रहते हैं।


  (पृ.२०)


  प्रश्नकर्ता : तो स्पष्टवेदन कैसे करें, दादा?


  दादाश्री : सत्संग में रहने से। यहाँ सत्संग में पड़े रहने से, आज्ञाओं में रहने से व्यवहार गुणस्थानक दिनोंदिन ऊपर ऊठता जाता है और स्पष्टवेदन बंधता है। सारे कर्म कम हो जाते हैं न दिनोंदिन। जिस बर्तन को खाली करने लगेंगे वह बर्तन खाली हो जाएगा न? भले ही घी चम्मच से दे लेकिन बर्तन तो खाली हो जाएगा न! जैसे-जैसे कर्मों की निर्जरा होती रहेगी, वैसे-वैसे हल्का होता जाएगा। यह तो अक्रम है अत: बिना कर्म खपाए आत्मा प्राप्त हो गया है। वह तो क्रमिक है अत: कर्म खत्म करते-करते आगे बढऩा है। वह बहुत मुश्किल है।


  कैसा अलौकिक विज्ञान यह!


  जब हम ज्ञान देते हैं, उस समय सबकुछ विलय होकर भस्मीभूत हो जाता है। यह ऐसा अलौकिक विज्ञान है। यह तो आश्चर्यजनक विज्ञान है! पूरा बारहवाँ गुणस्थानक ही है, उसे व्यवहार में लाया जा सकता है। व्यवहार में लाना आपके हाथ में है। निश्चय से मैंने दे दिया है लेकिन आपको मुझ से समझ लेने की ज़रूरत है कि ‘भई हकीकत में यह क्या है?’


  फाइलों का निकाल होने पर आएगा हल


  प्रश्नकर्ता : एक-दो जन्मों के बाद जब हमारा स्वरूप इतना शुद्ध हो जाएगा तब मोक्ष होगा न?


  दादाश्री : स्वरूप तो शुद्ध हो गया है, अब दुकान खाली करनी बाकी है। जो दुकानदार था, वह दुकान का विकास कर रहा था। फिर अंदर से थक गया और बहुत दु:खी हो गया, तब कहने लगा, ‘जाने दो! अब दुकान खाली कर देनी है।’ अत: दुकान खाली करने की शुरुआत की है। जब ज्ञानीपुरुष मिल जाते हैं, तब ज्ञानीपुरुष दुकान खाली करने के उपाय बताते हैं कि कैसे खाली करनी है? फिर दुकान खाली कर देंगे। ज्ञानीपुरुष ने जो शर्तें रखी हों, उन सभी शर्तों से लेकिन समभाव से निकाल कर देना है पूरा।


  प्रश्नकर्ता : दादा! अभी तो हमें ज्ञानी, सत्पुरुष मिल गए हैं लेकिन जो एक-दो जन्म बाकी बचे हैं तब उस समय हमें दूसरे कोई मिल जाएँगे या फिर किसी की ज़रूरत ही नहीं रहेगी?


  दादाश्री : अब कुछ भी मिलने की ज़रूरत ही कहाँ रही! जिस तरह दुकान खाली कर देनी है। फाइलों का निकाल हो जाएगा। फिलहाल इन्टरिम गवर्मेन्ट है। क्यों? क्योंकि दो काम करने हैं, अपने खुद के स्वरूप की जागृति रखनी है, यानी (स्वरूप में) रमणता करनी है और जब फाइल आ जाए तब फाइल हल करनी है। तब तक इन्टरिम गवर्मेन्ट है। जब फाइलों का निकाल हो जाएगा, तब फुल गवर्मेन्ट। जब फाइलों का निकाल करने लगेंगे तो फिर कुछ बचेगा ही नहीं न।


  बाकी, खुद के स्वरूप का भान तो पूरे दिन रहा ही करता है, निरंतर भान रहता है! ऑफिस में काम कर रहे हों, तब भी भान रहता है। ज़रा गाढ़ (जटिल) काम हो तो वह काम पूरा होते ही तुरंत वापस भान में आ जाता है।


  क्रिया यदि गाढ़ हो तो, जैसे आधे इंच के पाइप से पानी गिर रहा हो तो हम ऐसे नल के नीचे हाथ रखें तो हाथ खिसक नहीं जाता और डेढ़ इंच के पाइप में से ‘फोर्स’ से पानी आ रहा हो तो हाथ खिसक जाता है। इसी प्रकार यदि बहुत भारी गाढ़ कर्म हों तो वे विचलित कर देते हैं। उसमें भी हमें हर्ज नहीं है। क्योंकि हमें एक जन्म में हिसाब साफ करना है न? हिसाब साफ किए बिना मोक्ष में जाया नहीं जा सकेगा न!

  प्रश्नकर्ता : हिसाब साफ नहीं करें तो पुनर्जन्म लेना पड़ेगा?


  दादाश्री : हाँ, इसलिए ही पुनर्जन्म मिलता है। यानी हिसाब बिल्कुल साफ हो जाना चाहिए, तो हल आएगा।


  ‘दादा’ द्वारा दिखाया गया यह मोक्ष सीधा है, एक अवतारी है। अत: संयम में रहो और ‘फाइलों’ का समभाव से निकाल करो। और उस संपूर्ण मोक्ष के लिए तो दोनों प्रकार के संयम की ज़रूरत है लेकिन यहाँ से एक अवतारी तो बन सकता है। बाहरी संयम तो बाद में अगले जन्म में आ जाएगा लेकिन आंतरिक संयम आना बहुत कठिन है।


  घर्षण से होता है शक्तियों का हनन


  यदि पूरी तरह से आत्मशक्ति खत्म होती हो, तो वह घर्षण से। ज़रा सा भी टकराए तो खत्म। सामने वाला टकराए, तब हमें संयमपूर्वक रहना चाहिए। टकराव तो होना ही नहीं चाहिए। फिर चाहे यह देह भी जानी हो तो जाए, चाहे कैसी भी विकट परिस्थिति आए लेकिन टकराव में नहीं आना चाहिए। यदि सिर्फ घर्षण न हो, तो मनुष्य मोक्ष में चला जाए। किसी ने इतना ही सीख लिया कि ‘मुझे घर्षण में नहीं आना है’, तो फिर उसे गुरु की या अन्य किसी की भी ज़रूरत नहीं है। एक या दो जन्मों में सीधे मोक्ष में जाएगा।


  तब होगी पूर्णाहुति


  जिसका टकराव नहीं होगा, उसका तीन जन्मों में मोक्ष हो जाएगा, उसकी मैं गारन्टी देता हूँ। टकराव हो जाए, तो प्रतिक्रमण कर लेना। टकराव पुद्दगल का है और पुद्दगल से पुद्दगल का टकराव प्रतिक्रमण से खत्म होता है।


  प्रतिक्रमण करते-करते आगे बढ़ेगा, तब फिर पूर्णाहुति होगी! प्रतिक्रमण करने लगे तो फिर पाँच या दस जन्मों में भी पूर्णाहुति हो जाएगी! एक जन्म में शायद खत्म न भी हो।


  फाइलों की वजह से रुका हुआ है स्पष्टवेदन


  प्रश्नकर्ता : दादा, अपने ज्ञान के बाद महात्माओं को इतना पता चला है कि आत्मा अनंत सुख का धाम है। अब स्पष्टवेदन का वह जो अनुभव होना चाहिए, उसके बाधक कारण क्या है?


  दादाश्री : उस वेदन में बाधक कारण है फाइलों का अत्यंत ज़ोर। यदि फाइलों का ज़ोर ज़्यादा नहीं रहे तो अनुभव बढ़ता जाएगा।


  अत: यह जो फाइलों का ज़ोर है न, उसकी वजह से ऐसा होता रहता है। फाइलें कम होंगी तो अपने आप ही फर्क पड़ता जाएगा। फाइलें कम हो जाएँ, ऐसा करो। पाँच आज्ञा का पालन करो। बस उतना ही करना है, अन्य कुछ नहीं करना है।


  ये सारी फाइलें कम हों जाएँगी न, उसके बाद तो आनंद समायेगा नहीं। आनंद उमड़ेगा और पड़ोसवालों को भी लाभ होगा। क्योंकि कोई भी चीज़ उमड़ पड़े तब बाहर निकलती है, और जितना बाहर निकलता है वह औरों के काम आता है। अत: पड़ोसी को भी लाभ होगा। इस समय तो फाइलों का निकाल करने में ही आनंद नहीं आता। ये सारी दखल, उस आनंद को चखने नहीं देती।


  प्रश्नकर्ता : ज्ञान मिलने के बाद कितने समय में फाइल का निकाल हो जाएगा?


  दादाश्री : वह तो जितनी गाढ़ हों, उतना। ऐसे बहुत गाढ़ हों तो पूरी ज़िंदगी चलती रहती है और और फीकी हो तो दस-बारह महीनों में खत्म हो जाती है।


  प्रश्नकर्ता : एक लाइफ में हो जाएगा या दो-चार लाइफ में? कितना समय लगेगा ज्ञान मिलने के बाद?

  दादाश्री : नहीं! बस एक-दो जन्म। जिसे निकाल करना है, उसे देर नहीं लगेगी। निकाल नहीं करना है, उसे बहुत वक्त लगेगा। जिसे निबेड़ा लाना है, उसे देर नहीं लगेगी। आत्मशक्ति का मुख्य स्वभाव क्या है कि यदि आपको निबेड़ा लाना है, तो वह निबेड़ा लाने में हेल्प करेगी। निबेड़ा लाना हो तो अक्रम में आ जाना और अभी आ ही गया है वह मार्ग।


  ‘ध्येय’ है सिर्फ उस दशा को प्राप्त करना


  प्रश्नकर्ता : जब स्पष्टवेदन होगा तब तो विषय विकार भी नहीं रहेंगे न?


  दादाश्री : जब तक यह विषय रहेगा, तब तक स्पष्टवेदन होगा ही नहीं। स्पष्टवेदन कब होगा कि जब इस मन-वाणी-देह में खुद का मालिकीपन नहीं रहेगा। हमारी निर्विचार दशा है। हमारी निर्विकल्प दशा है, हमारी निरीच्छक दशा है, तब जाकर यह दशा उत्पन्न हुई है। धन्य-धन्य है उस दशा को! हम उसे नमस्कार करते हैं। अत: उस दशा तक पहुँचना है। फिर एकाध स्टेशन बाकी रहा है, तो भले ही रहा। इतने सारे स्टेशन पार कर लिए, अब एक का क्या हिसाब? और वह भी भगवान की हद में ही है, सिग्नल भी आ गया है, सबकुछ आ गया, कब का आ गया। आपने भी सिग्नल पार कर लिया है। प्लेटफार्म तो नहीं आया लेकिन सिग्नल तो पार कर लिया है।


  प्रश्नकर्ता : भगवान की हद और भगवान की उपस्थिति दोनों ही।


  दादाश्री : हाँ, भगवान की हद और भगवान की उपस्थिति! वह तो कल्याण ही कर देगी न!


  अब यह जोखिमदारी समझना


  भगवान ने आत्मा के दो भेद बताए; एक संसारी और दूसरे सिद्ध। जो मोक्ष में चले गए हैं, वे सिद्ध कहलाते हैं और बाकी के सभी संसारी। अत: यदि आप त्यागी हो, फिर भी संसारी हो और ये गृहस्थ भी संसारी हैं। इसलिए आप मन में कुछ रखना मत। संसार बाधक नहीं है, कुछ भी बाधक नहीं है, अज्ञान बाधक है। और जो अहंकार बाधक है, वह अहंकार हमने ले लिया है।


  यह ‘अक्रम विज्ञान’ है। विवाह करने पर भी मोक्ष चला जाए, ऐसा नहीं है। आप सभी संसारी हो और होना चाहते हो एकावतारी, तो उसका मेल कैसे बैठेगा? ये जैन शास्त्र स्पष्ट मना करते हैं, आचार्य भी मना करते हैं, फिर अपने लिए यह मेल कैसे बैठ गया?


  बीवी-बच्चों के साथ रहते हुए भी मोक्ष हो जाए, हमने वह रास्ता दिखाया है। अभी यहाँ से सीधा मोक्ष नहीं है। वीतरागों की बात बिल्कुल सही है कि यदि सीधे ही मोक्ष में जा पाते तो इस अंतिम जन्म में बीवी-बच्चों को छोड़ना पड़ता, लेकिन यह तो एकावतारी पद है। मोक्ष का और संसार का क्या लेना-देना? एक भी कर्म नहीं बंधेगा, उसकी हम गारन्टी देते हैं। स्त्री-बच्चों के साथ रहते हुए भी नया कर्म नहीं बंधेगा।


  ऐसी ‘समझ’ कौन देगा?


  इन बहन का तो निश्चय है कि ‘एक ही जन्म में मोक्ष में जाना है। अब यहाँ नहीं चलेगा, इसलिए एक अवतारी ही बनना है।’ तो फिर उन्हें सभी साधन मिल गए, ब्रह्मचर्य की आज्ञा भी मिल गई!


  प्रश्नकर्ता : हम भी क्या एक अवतारी बनेंगे?


  दादाश्री : तुझे थोड़ी देर लगेगी। अभी तो थोड़ा हमारे कहे अनुसार चलने दे। एक अवतारी तो (ब्रह्मचर्य की) आज्ञा में आने के बाद, इस ज्ञान में आने के बाद काम होगा। यों तो आज्ञा के बिना भी मोक्ष दो-चार जन्मों में होने वाला है, लेकिन

  अगर आज्ञा में आ जाए तो एक अवतारी हो जाए! इस ज्ञान में आने के बाद हमारी आज्ञा में आना पड़ेगा। अभी तक आप सभी को ब्रह्मचर्य की आज्ञा दी नहीं है न? वह हम जल्दी से देते भी नहीं हैं क्योंकि सभी को पालन करना नहीं आता, अनुकूल नहीं रहता। उसके लिए तो मन बहुत मज़बूत होना चाहिए।


  यह ज्ञान ऐसा है कि एकावतारी बना दे, लेकिन सतर्क रहना चाहिए और मन में ज़रा सा भी दग़ा नहीं रखना चाहिए। यह विषय शौक की चीज़ नहीं है, (विवाहितों के लिए) निकाल करने जैसी चीज़ है।


  विषय में फँसा वह लटका


  प्रश्नकर्ता : लेकिन दादा, यदि एक जन्म में ही मोक्ष जाना हो, तो क्या करना चाहिए? वह बताइए न! आज हम वही तय कर लें।


  दादाश्री : कोई जैन हो, उसे पुलिस वाला पकड़कर तीन दिन भूखा रखे और फिर मांस खाने को दे कि, ‘तुझे यही खाना पड़ेगा’ और फिर वह उसे खाए, तो वह बंधन में नहीं आता। ऐसा पुलिस वाले के दबाव से है, उसकी खुद की इच्छापूर्वक नहीं है। ऐसा स्वाधीन नहीं होना चाहिए पुलिस वाले के अधीन, भूख के अधीन होकर मांसाहार करो तो आप गुनहगार नहीं हो। वैसा ही यदि विषय में रहेगा, तो वह अवश्य ही एकावतारी बनेगा।


  प्रश्नकर्ता : आपकी इस आज्ञा का पालन करेंगे। अब एकावतारी पद लिख दीजिए।


  दादाश्री : यदि हमारी इतनी सी बात का पालन करे तो हम एकावतारी बॉन्ड लिख देंगे। एकावतारी बनना हो तो यही एक चीज़ संभालनी है। बाकी अन्य व्यापार-धंधे मे हर्ज नहीं है।


  अब हल आएगा ज़रूर


  सारा माल रबिश (कचरा) माल है, वह भी चारों काल का। पहले सत्युग में छाना और फिर जो नहीं छना उसे डाला द्वापर में। द्वापर में छाना उसमें जो नहीं छना उसे त्रेता में डाला। त्रेता में जो नहीं छना वह कलियुग में आया। यह चोकर है, उसे हमने इस छलनी में डाला है, जितना छन जाएगा उतना ठीक है, फिर राम तेरी माया! जो हमारी छलनी में छनेगा, वह एक अवतारी बनेगा। अंत में दो जन्मों में, पाँच जन्मों में लेकिन कुछ हल आ जाएगा!


  ज़रूरत है, निरंतर जागृति की ही


  मैं ये जितनी भी बातें कर रहा हूँ, उन सभी के बारे में मुझे जागृति होगी या नहीं है?


  प्रश्नकर्ता : है ही।


  दादाश्री : पूरी जागृति रहती है। अभी तो बहुत ही जागृति। सिर पर जितने बाल हैं न, उतनी जागृति बरतती है मुझे। जिसे चारों तरफ की सारी जागृति बरतती है, वह कैसे फँसेगा? लोगों को तो ज़रा सी हवा चले न, तो भी ये लोग सो जाते हैं।


  जागृति यों ही चली जाती है। गलत हुआ, गलत हो रहा है लेकिन (खुद) कुछ अभ्यास नहीं करता। जागृति बताती ही रहती है न कि, गलत हो रहा है? तुझे जागृति बताती है कुछ?

  प्रश्नकर्ता : हाँ। बताती है ऐसा सब।


  दादाश्री : पूरे ही दिन? कितनी बड़ी जागृति हुई? दुनिया खोजती है लेकिन ऐसी जागृति नहीं रहती। मैंने आपको ऐसी जागृति दी है कि वह जागृति निरंतर रह सकती है। उस जागृति का उपयोग करना है। ज़रा पुरानी आदत पड़ी हुई है न! फिसलन वाली जगह पर फिसलने की आदत पड़ी हुई है।


  प्रश्नकर्ता : हाँ, सही बात है।


  दादाश्री : तो वहीं पर ज़रा जागृति रखनी है कि यह फिसलन वाली जगह है। फिसल सकते हैं लेकिन क्योंकि उदय में आया है इसलिए हमें कहना है कि ‘चंदूभाई तू फिसल रहा है और मैं देख रहा हूँ’ इसमें कोई दिक्कत है क्या?


  प्रश्नकर्ता : नहीं।


  दादाश्री : लेकिन यह तो फिसल ही जाता है। वह ‘खुद’ भी चंदूभाई के साथ फिसल जाता है। अत: वहीं पर उपयोग रखना है। जिस प्रकार कुएँ पर बैठा हुआ आदमी अपनी वाइफ को याद करेगा, बच्चों को याद करेगा या कुएँ को याद करेगा? कुएँ पर बैठना पड़ा तो सावधान रहेगा न?


  अगर समुद्र के बीच से दो फुट कारास्ता बना हुआ हो, जिसके दोनों ओर रेलिंग नहीं हो, और उस पर से गुज़रना पड़े तो उस समय वाइफ याद आएगी, लक्ष्मी याद आएगी या बंगला याद आएगा? क्या याद आएगा?


  प्रश्नकर्ता : कोई भी याद नहीं आएगा।


  दादाश्री : हं, वही उपयोग है। दादा ने सैद्धांतिक एकावतारी मोक्षमार्ग दिया है, तो फिर उस सिद्धांत को हमें पकड़े रखना है। उपयोग उसी में रखना चाहिए। अगर समुद्र में गिरा तो एक ही जन्म के लिए मरण होता है, जबकि यहाँ लाखों जन्मों का मरण हो जाएगा। इसलिए अंदर चंदूभाई से कहना कि ‘सीधे रहो।’


  निरंतर उपयोग प्राप्त करवााए एकावतारी पद


  प्रश्नकर्ता : आपने कहा न कि ‘मैं निरंतर उपयोग में रहता हूँ,’ तो उपयोग किस प्रकार से?


  दादाश्री : नींद में भी। नींद में भी उपयोग अर्थात् अंत में तो उतना ही रहना चाहिए कि ‘यह सब हो रहा है और मैं कर्ता नहीं हूँ। मैं ज्ञाता-दृष्टा हूँ।’ निरंतर ऐसा ध्यान में रहे तो वह एक अवतारी कहलाता है।


  जिनके आर्त व रौद्रध्यान बंद वे एकावतारी


  ‘मैं शुद्धात्मा शुद्धात्माहूँ’ वह भी अवलंबन है, शब्द का अवलंबन है लेकिन वह उच्च प्रकार का अवलंबन है। वह मोक्षमार्ग का है। उसकी सुगंधी अलग होती है न! लेकिन उससे भी आगे जाना है निरालंब बनना है। कितना गज़ब का पुण्य कहलाएगा! यह बात तो सुनने को भी नहीं मिलती। यह बात शास्त्रों में नहीं मिलती।


  प्रश्नकर्ता : तो एक-दो जन्मों में बन जाएगा न निरालंब?


  दादाश्री : बन ही जाएगा न! यह तो अपने आप ही सब हल्का हो गया न! आर्तध्यान व रौद्रध्यान बंद हो जाने पर व्यक्ति एकावतारी बन जाता है। नियम ऐसा ही है, और अगर दो जन्म होंगे तो भी क्या नुकसान होने वाला है? अब इतने सारे जन्म तो बिगाड़े आपको खुद भी लगेगा कि हल्के फूल हो गए हैं।


  आपको तो सिर्फ इतना ही देखना है कि आपको शांति रहती है या नहीं? रौद्रध्यान व आर्तध्यान होते हैं क्या? आपको वह देखते रहना है, खुद का देखते रहना है। जिसे आर्तध्यान-रौद्रध्यान नहीं होते उसे भगवान ने ‘एक अवतारी’ कहा है। अगर गाढ़ होगा तो दो जन्म लेगा, एक अवतारी पद क्या कुछ कम है?


  जिनके आर्तध्यान और रौद्रध्यान बंद हो जाएँगे, वे एक अवतारी हो जाएँगे।


  वह परिणाम पहुँचाएगा तीर्थंकर के पास


  ये जो आर्तध्यान और रौद्रध्यान बंद होगए तो वही परिणाम आपको तीर्थंकर के पास बिठाएगा। स्वभाव बदल जाने के बाद यहाँ किसके साथ रहने


  (पृ.२५)


  देंगे? माँ-बाप कहाँ से लाएँगे? तीर्थंकर का जन्म तो राजघराने में होता है, अच्छे घराने में लेकिन मित्र तो आसपास में जो पाटिल या बनिये होते हैं, वही मित्र होते हैं न? नहीं! उससे पहले तो देवलोग यहाँ पर अवतरित हो जाते हैं। वे मनुष्य के रूप में आकर वे उनके साथ खेलते हैं। वर्ना बुरे संस्कार पड़ जाएँगे न। इसलिए सब संयोगानुसार मिल जाता है। यदि आपकी तैयारी है तो सभी संयोग तैयार हैं। आप टेढ़े तो सभी टेढ़े। आप यदि सीधे हुए तो दुषमकाल बाधक नहीं है। आपको ज्ञानीपुरुष मिले, ऐसा ज्ञान मिला। भले ही ऐसे सात दुषमकाल हो, हमें क्या हर्ज है? हम अपने ज्ञान में रहेंगे। अब आर्तध्यान व रौद्रध्यान नहीं होते। कभी भी ऐसे भाव उत्पन्न नहीं होते कि किसी का बुरा हो। अर्थात् इस धर्मध्यान के फल स्वरूप वापस एक जन्म मिलता है। यह ज्ञान मिलने के बाद किसी को दो जन्म मिलते हैं, किसी को एक मिलता है और किसी के बढ़ भी सकते हैं लेकिन यह तय है कि उसकी मुक्ति होगी क्योंकि नया कर्म बंधन रुक गया है।


  जितना लोभ उतने ज़्यादा जन्म


  प्रश्नकर्ता : दादा, इन आज्ञाओं का पालन करें, सत्संग करें तो फल स्वरूप अगले जन्म में ही आएगा न?


  दादाश्री : हाँ, ज़रूर। वह तो सब अगले जन्म में ही मिलेगा न! पुराने अभी यह भुगत रहे हैं। अगले जन्म का हिसाब है सब, अपने यहाँ नए प्रकार का चार्ज नहीं होता, लेकिन ये आज्ञाएँ दी हैं, उतना ही चार्ज होता है। और ‘तीर्थंकरों को नमस्कार करता हूँ’ ऐसा बोलते हैं उससे भी चार्ज होता है।


  प्रश्नकर्ता : हाँ, इसलिए फिर अगले जन्म में प्रत्यक्ष होगा। अभी जिन परोक्ष कारणों का सेवन कर रहे हैं वे प्रत्यक्ष कब मिलेंगे?


  दादाश्री : जो यहाँ पर (सत्संग के) परिचय में नहीं रहता, उसके जन्म भी बढ़ सकते हैं। 50-100-200 भी हो सकते हैं।


  प्रश्नकर्ता : दादा, इस सत्संग का अगले जन्म में बहुत बड़ा फल मिलेगा न?


  दादाश्री : बड़ा, और कुछ नहीं, इस सत्संग का फल ही मोक्ष है। इस सत्संग के फल स्वरूप तीर्थंकरों के, पंच परमेष्ठि के, सभी के दर्शन होंगे। उनके संयोग में रह पाएँगे और मोक्ष होगा।


  यह तो अक्रम विज्ञान है, एकावतारी विज्ञान है! अभी एकावतारी मोक्ष है। एक अवतार बाकी बचेगा। और आप में बहुत लोभ होगा तो तीन जन्म कर देगा। जिसे बहुत लोभ हो और वह सोचे कि यों ही चले जाएँ, इससे अच्छा तो कुछ भोगकर जाऊँगा, तो तीन जन्म कर देगा। लेकिन मोक्ष में जाएगा ही।


  सावधान, ऐसा अवसर बार-बार नहीं आएगा


  अब तो एक क्षण भी गँवाने जैसा नहीं है। ऐसा अवसर बार-बार नहीं आएगा, इसलिए काम निकाल लेना चाहिए। यदि यहाँ पर जागृति रखी तो सभी कर्म भस्मीभूत हो जाएँगे और एक अवतारी होकर मोक्ष में चले जाओगे। मोक्ष तो सरल है, सहज है, सुगम है।


  ~ जय सच्चिदानंद


  [image: back]

OEBPS/Images/image00052.jpeg
i e

mi-12 -1 o s e

S e kg e st
o A PR St -1

HYUT STRATIEH | THTEART 9& i qia

A T fa 1 it o i Sr o e g, <@
0 S il e e 1 S e A
R, < T T A1 SR A T 7 e
ot i e, S 2 s G e o e s
2 forr ¥, o 1 o e e, e e
it % T T | A TR S W | ST
T T T S | ST Tt SR 2 A A
1 T e A o S A A 9, 27 o 5 e o b,
e e

st










OEBPS/Images/image00047.jpeg
eTeu






